
ገፅ 4
ገፅ 5

“ቀንዲ ኣንፈት ስራሕና ኣብ ትግራይ 
ኩለመዳያዊ ሕውየት ንክህልው 'ዩ”

ቀረብ ሰብኣዊ...ናብ ገፅ 6

ንኣርባዕተ...ናብ ገፅ 6

ህዝባዊ  ዘተ ንሰላምን ምዕባለን

መሰረት ገብረዮሃስ

ኣዲስ ኣበባ፡- ብሰብ ሰራሕ ይኹን ብተፈጥሮ 
ንዝጋጠመ ድርቂ ዝግበሩ ሓገዛት ብዝበለፀ ተጠናኺሮም 
ክቕፅሉ ከምዝግባእን ኮምሽነር ኮምሽን ኣመራርሓ ሓደጋ 

ቀረብ ሰብኣዊ ሓገዝ ተጠናኺሩ ንክቕፅል 
ፃውዒት ቀሪቡ

 ሄርሞን ፍቃዱ

ኣዲስ ኣበባ፡- ብምኽንያት ኵናት  ዝተበላሸወ 
መስመር ኤሌክትክ ክልል ትግራይ ስሩዕ ግልጋሎት 
ንክህብ ዝተጀመረ ስራሕቲ ምዕራይ ኣብ መወዳእታ ሰነ 
ንምዝዛም እናተሰርሐ ከምዝኾነ ግልጋሎት ኤሌክትሪክ 
ሪጅን ትግራይ ኣፍሊጡ። 

ፈፃሚ ስራሕ እቲ ግልጋሎት ኣይተ መስፍን 
ገብረመድህን ንትካል ፕረስ ኢትዮጵያ ከምዝበልዎ፤ 
ብምኽንያት ኵናት ዝተጎድአ መሰረተ ልምዓት 
ኤሌክትሪክ  ንምዕራይ፤ቕድም ክብል ዕንጨይቲ  ዝነበረ 
ዓምዲ(ፓሎ) ናብ ኮንክሪት ናይ ምቕያር ስራሕቲ 
ብትኹረት እናተሰርሐ ‘ዩ። እስካዕ መወዳእታ ሰነ 
ንምዝዛም ርብርብ እናተገበረ ‘ዩ። 

እቲ ስራሕ ብዝተወሰነ መልክዑ ብዓቕሚ እቲ ክልል 
ከም ዝተጀመረ ዝገለፁ እቶም ፈፃሚ ስራሕ፤ብዋናነት 
ግና ግልጋሎት ኤሌክትሪክ ኢትዮጵያ ብር  ሓደ 
ነጥቢ ሸውዓተ ቢሊዮን  በጀት መዲቡ እቲ ዳግመ 
ምዕራይ(ፅገና) እናተሰርሐ ከም ዝርከብ ሓቢሮም። 

ኣፍቲ ክልል  16 ሽሕ ኮንክሪት ፓሎ ንምትካልን 
መስመር ኤሌክትሪክ ንምዝርጋሕን  ስራሕቲ  ብትልሚ 
ከም ዝተጀመሩ ተዛቦም። እስካዕ ሐዚ ዓሰርተ ሓደ 
ሽሕ ኮንክሪት ፖሎታት ብምትካል፤ ኤሌክትሪክ 
ገመድ ንምዝርጋሕ ምድላዋት እናተገበረ ከም ዝርከብ 
ገሊፆም። 

ኣፍቲ ክልል ካብ መንጎ ዝርከቡ ሰላሳን ሰለስተን 
ወረዳታት ሓደ ሽሕ ኪሎ ሜትር ዝርገሐ ምፅጋን 
ኤሌክትሪክ እናሰርሐ ከም ዝኾነ ብምጥቃስ፤እዚ ዳግመ 
ህንፀት ብህፁፅ ንምዝዛም ልዑል በጀት ከም ዝተመደበ 
ኣረዲኦም። 

ስራሕቲ  ምዕራይ  
መስመራት ኤሌክትሪክ 
ክልል ትግራይ እስካዕ 

መወዳእታ ሰነ ክዛዘም ‘ዩ

ስራሕቲ  ምዕራይ...ናብ ገፅ 6

መሰረት ገብረዮሃንስ

ኣዲስ ኣበባ፡- ትካል ልምዓት ኔዘርላንድ ብጎንፅን 
ድርቅን ንዝተጎድኡ ኣርባዕተ ሽሕ ሓረስቶት  ክልል 
ትግራይን ኣምሓራን ሓገዝ ምሩፅ ዘርኢ ኣትኽልትን 
ፍራፍረን ድጋፍ ክውሃብ ከምዝኾነ ኣፍሊጡ።  ትካል 
ልምዓት ኔዘርላንድ ካብ ቢኤኤስኤፍ ዝተብሃል ትካል  
ዝረኸቦን ንሓረስታይ ዝከፋፈል ዘርኢ ፍራፍረን 
ኣትኽልትን ኣብ ቀፅሪ ሚኒስቴር ግብርና ፌዴሪኢ 
ተረኪቡ 'ዩ።  

ኣብቲ እዋን ሚኒስትር ዴኤታ ግብርና መለስ መኮንን 
(ዶ/ር) ከምዝገለፅዎ፤ እቲ ሓገዝ ብጎንፅን ድርቅን ኸባቢታት 
መሊስኻ ንምጥያሽ ህይወት ሓረስታይ ንምሕጋዝ ዝዓለመ 
'ዩ።  ዝተገበረ ሓገዝ ብትካል ልምዓት ኔዘርላንድ ከምዝኾነ 
ድሕሪ ምግላፅ፤ ሓረስታይ ብፍራፍረን ኣትኽልትን ስራሕ 
ውፅኢታዊ ንክኾን ዝሕግዝ 'ዩ ኢሎም። 

ንኣርባዕተ ሽሕ ሓረስቶት ክልል ትግራይን ኣምሓራን ሓገዝ ምሩፅ 
ዘርኢ ኣትክልቲን ፍረምረን ክውሃብ'ዩ

- ወይዘሮ ኢትዮጵያ ሕሉፍ

ስግኣት ትግራይ ዶክተር ገ/ህይወት ገ/ሄር ገሊፆም። 
ኮሚሽን ኣመራርሓ ስራሕ ስግኣት ሓደጋ ኢትዮጵያ ብወገኑ 
ብተፈጥሮን  ሰብ ሰራሕን ሓደጋ ጉድኣት ንዝበፅሖም 
ክፍልታት ሕብረተሰብ ተበፃሒ ዝኸውን 4ይ ዙር ሰብኣዊ 
ድጋፍ ኣብ ዝሓለፈ ሰሙን  ከምዝጀመረ  ገሊፁ 

ዶክተር ገ/ህይወት ንትካል ፕረስ ኢትዮጵያ 
ከምዝገለፅዎ ፤ ህፁፅ ሓገዝ ዝደልዩም ዜጋታት ብሓፈሻ 
ኣርባዕተ ነጥቢ ሓሙሽተ ሚልየን 'ዮም፤  ኣብ 2016 ዓ.ም

• ራብዓይ ዙር ምዕዳል  ሰብኣዊ ረድኤት ተጀሚሩ

ኣብርሃ ሓጎስ

ኣዲስ ኣበባ:- መበል 128 ዝኽሪ በዓል ዓወት ዓድዋ ካብ 
ዝሓሉፉ እዋናት ብዝሐሸ መልክዑ ብዝተፈላልዩ ምድላዋት 
ኣብቲ ታሪኻዊ ከባቢታት ዓድዋ ከምዝኽበር ኣብ ቢሮ ባህልን 
ቱሪዝምን ትግራይ ዳይሬክተር ርክብ ህዝብን መንግስትን 
ወይዘሮ ኢትዮጵያ ሕሉፍ ገሊፀን።

ወ/ሮ ኢትዮጵያ ሕሉፍ ምስ ጋዜጣ ወጋሕታ ኣብ 
ዝነበረብን ፃንሒት ከምዝገልፅኦ፤ ዝኽሪ በዓል ዓወት ዓድዋ 
ንነዊሕ ግዘ ከይተኸበረ 'ዩ ፀኒሑ ፤ ኣብዚ ዓመት ግና ካብ 
ዝሓሉፉ እዋናት ብዝሐሸ መልክዑ ታሪኽን ጀግንነትን 
ብዘርእዩሉን ብዘመላኽቱሉን ኣብ ኲናት ዓድዋ ዝነበረ ኹነታት 
ብዝገልፅ ምድላዋት ብድምቀት ድሕሪ ፅባሕ ኽበር 'ዩ።

መበል 128 
በዓል ዓወት ዓድዋ ኣብ ታሪኻዊ 

ከባቢታት ዓድዋ 
ከምዝኽበር ተገሊፁ

መበል 128 ...ናብ ገፅ 6



ኣብርሃ ሓጎስ

ኣዲስ ኣበባ:- ኣብ ዝሓለፉ ሓሙሽተ ዓመታት ክካየዱ 
ዝፀንሑ ዘተታት ‹‹ኣዲስ ወግ›› ካብ ዝተልዓሉ ሓሳባት 
ንእታወታት ፖሊሲ ረብሓ ምውዓሎም ሚኒሰትር ትልምን 
ልምዓትን ፍፁም ኣሰፋ ዶ/ር ገሊፀን።  ‹‹የኣዲስ ወግ 
መድረኮች” ዝሰነደ መፅሓፍ ተመሪቁ።

ብፕሬስ ሴክሪታሪያት ቤት ፅሕፈት ቀዳማይ ሚኒስትር  
ዝተዳለወን ካብ 2011 ዓ.ም ጀሚሩ ንዝሓለፉ ሓሙሽተ 
ዓመታት ክካየዱ ካብ ዝፀንሑ ዘተታት ‹‹ኣዲስ ወግ›› ዋና ዋና 
ፍረ ሓሳባት ኣካቲቱ ዝሓዘ መፅሓፍ ‹‹መድረኻት ኣዲስ ወግ›› 
ኣብ ዝሓለፈ ሶኒ ተመሪቁ።

ሚኒስትር ፍፁም ኣሰፋ ኣብቲ መርሃ ግብሪ ምርቓት 
መፅሓፍ ከምዝገለፅኦ፤ “ኣዲስ ወግ” ንፖሊሲ እታወታት 
ኮይኑ ኣገልጊሉ ‘ዩ። ኣብ ዝሓለፉ ሓሙሽተ ዓመታት ሃገራዊ፣ 
እዋናዊ፣ ፖለቲካዊ፣ ማሕበራዊ፣ ጉዳያት ፀጥታን ድሕንነትን 
በሰብ ሞያታት እቲ ዘርፊን ብዝምልከቶም ሓለፍቲ ትካላትን 
ኣብ ዝተረኸብሉ ዕምቆት ዘለዎም ሓሳባት ዝተልዓለሎምን 
መፍትሒ ሓሳብ ዝተመላኸተሎም ዘተታት “ኣዲስ ወግ” 
ተኻይዶም ‘ዮም። መንግስቲ ኣብዚ ዝተልዓሉ ሓሳባት ከም 
እታወታት ፖሊሲ ክጥቀም ክኢሉ ‘ዩ።

ኣብ ዝሓለፉ ሓሙሽተ ዓመታት ንሃገር ዕብየት 
ዝረብሑ ፖሊሲታት ምምፅኦም ብምዝኽኻር፤ ኣብ ዘተታት 
ኣዲስ ወግ ዝተልዓሉ ሓሳባት ንፖሊሲታት እታወታት 
ረብሓ ብምውዓል ለውጢ ዝመፅአሎም ጉዳያት ምህላዎም 
ገሊፀን።

ንኣብነት ኣብ ዛዕባ ፀገማት ብምርባሕ እንስሳ ዝመሓደሩ 
ኣብ ‹‹ኣዲስ ወግ›› ዘተ ተኽይዱ ከምዝነበረ ብምዝኽኻር፤ 
ሚኒስቴር መስኖን ከባቢታት ቆላታትን ዓርሱ ክኢሉ 
ብፖሊሲ ተሓጊዙ ንክምስረት ምግባሩ ተዛሪበን።

ብተመሳሳሊ ኣብ ፅርየት ትምህርቲ ‘ውን ‹‹ኣዲስ ወግ›› 
ዘተ ምክያዱ ብምግላፅ፤ ኣብቲ እዋን ተምሃሮን ምሁራትን 
ዘልዓልዎ ዓሚቕ ሓሳባት ንሓዱሽ ፖሊሲ ትምህርቲ ከም 
እታወታት ምጥቃም ተኻኢሉ ‘ዩ ኢለን።

ኣብ ዘተ ‹‹ኣዲስ ወግ›› ዝተኻየደሎም ዛዕባታት ‘ውን 
ኣብ ሓደሽቲ ረቂቅ ፖሊሲ ግብርናን ልማትን ገጠር፣ ስነ 

በሪሁ ኣረጋ

ኣዲስ ኣበባ:- ኢትዮጵያውያን ንፀላኢ ብሓድነት 
ደው ኢሎም ተቓሊሶም ብዝሰዓሩሉ ዓወት ዓድዋ ሕብረ 
ብሄራዊነቶም  ከምዘመስከሩ ተሓባባሪ ፕሮፌሰር ኣየለ በክሪ 
(ዶ/ር) ገሊፆም።

ተሓባባሪ ፕሮፌሰር ኣየለ (ዶ/ር) ንትካል ፕረስ ኢትዮጵያ 
ከምዝገለፅዎ፤ ዓወት ዓድዋ ህዝብታት ሃገሮም ንምድሓን 
ብምድላዎም፣ ብሓድነት ብዝተኸፈለ መስዋእትነት ዝተመዝገበ 
ዘደንቕን ከም መርኣያ ዝጥቀስን ሕብረ ብሄራዊ ዓወት ‘ዩ። 

ካብ ኣርባዕቲኦም ኣንፈታት ተዋጋእቲ ሓደ ከይተረፈ ኣብ 
ዓድዋ ተዋጊኦም እንትስዕሩ ዘመስከርዎ ሕብረ ብሄራዊነቶም 
‘ዩ ዝበሉ እቶም ተሓባባሪ ፕሮፌሰር፤ ዓድዋ ሕብረ ብሄራዊነት 
ኣንፈት መፃኢ ኢትዮጵያ ክኸውን ከምዘለዎ ትምህርቲ 
ዝተውሃበሉ ‘ዩ ኢሎም…. 

“ኣዕፅምቶም ኣብ ሓደ ‘ዩ ተቐቢሩ። ኢትዮጵያውያን 
ሎሚ ኾነ ፅባሕ ካብ ሕብረ ብሄራዊነት ወፃኢ ካልእ መማረፂ 
የብልናን” ኢሎም።

ኵናት ዓድዋ ዝተኻየደ ብ1888 ዓ.ም ኣብቲ እዋን መራሒ 
ብዝነበሩ ኣብ ዘመን ዳግማዊ ሃፀይ ሚኒሊክ ምዃኑ ዘዘኻኸሩ 
እቶም ተሓባባሪ ፕሮፌሰር፤ ቅድሚ እቲ ኵናት ሃፀይ ሚኒሊክ 
ኣብ ምስፍሕፋሕ ግዝኣት ተዋፊሮም ነይሮም። ብፍላይ ምስ 
መራሕቶም ምስኒ ጎበና ዳጬ፣ ፊታውራሪ ሃብተጊዮርጊስን 
ራእሲ ተሰማን ብምዃን ዶብ ኢትዮጵያ ንዝብልዎ ንምኽባር 
ብዝለዓለ ወነ ዘሚቶም ‘ዮም ክብሉ ኣብቲ እዋን ዝለዓለ 
ውሽጣዊ ጎንፂ ከምዝነበረ ኣዘኻኺሮም።

ኾይኑ ‘ውን ጣልያናውያን ንፀለምቲ ታሕተዎት ንምግባር 
ሒዞምዎ ዝተልዓሉ ርእየተ-ዓለም ንምትግባር ንኢትዮጵያ ኣብ 
ትሕቲ ባዕዳዊ መግዛእቲ ክንገብራ ኣለና ኢሎም እንትንቀሳቐሱ፣ 
ኢትዮጵያውያን ውሽጣዊ ጉዳዮም ንፅባሕ ብምቕማጥ ሕብረ 
ብሄራዊ ሓድነት ፈጢሮም ንፀላኢ ብምግጣም ከምዝተዓወቱ 
ገሊፆም።

ከምገለፃ እቶም ተሓባባሪ ፕሮፌሰር፤ እቲ ኣዋጅ ክተት 
ኣብ ዝተመሓላለፈሉ ግዜ ኣዝማሪ፣ ፈረሰኛ፣ እግረኛ፣ ስንቂ 
ዘቐብል፣ ማይ ዝቐድሕን ብረት ዝተሓንገጠን ኩሉ ተኣኻኺቡ 
ወፊሩ’ዩ ።

ብሓደ ወገን ጣልያን፣ ብኻልእ ወገን እንግሊዝን 
ፈረንሳይን ንኢትዮጵያ ከቢቦም ናፅነታ ንምምንጣል ፈቲኖም 
‘ዮም።ካልኦት ሃገራት ኣፍሪካ ነቲ ወራር ባዕዳዊ መግዛእቲ 
ንምክልኻል እንተፈተና ‘ውን ኣብ መወዳእታ ኣብ ኢድ 
ባዕዳውያን ገዛእቲ ወዲቖም ኻልኣይ ዜጋ ንምዃን በቒዖም። 
ጣልያናውያን ነዚ ታሪኽ ኣብ ኢትዮጵያ ‘ውን ንምድጋም 
ብትምክሕቲ ዝለዓለ ቓልሲ እንተገበሩ ‘ውን ኣይተሳኸዐሎምን።

ኢትዮጵያውያን ኣብ ዓወት ዓድዋ ዘርአዩዎ ሕብረብሄራዊ 
ሓድነት ኣብ ድሕረ-ዓድዋ ‘ውን ስዒቡ ክቕፅል እናተገብኦ 
ክኸውን ኣይከኣለን ዝበሉ ዶክተር ኣየለ፤ ክሳብ ሎሚ ኵናት 
ሕድሕድ እናተፈጠረ ዝርከብ ንሕብረብሄራዊነት ብኣግባቡ 
ኣብ ስራሕ ስለዘየውዓልናዮ ‘ዩ። ብምኽንያት እዚ ‘ውን 
ንታሪኽ ፍልፍል ጎንፂ ብምግባር ኩልግዜ ብንእሽተይ ነገር 
እናተዋዳእና ንውዕል ኣለና። እዚ ነገር ክቕየር ኣለዎ ክብሉ ‘ውን 
ኣተሓሳሲቦም።

ተሓባባሪ ፕሮፌሰር ኣየለ ኣተሓሒዞም ‘ውን፤ ነቲ ሕዚ 
ዝረኣይ ኣፈላላይ ንምቕልባስ ለውጢ ኣተሓሳስባ ምግባር 
ከምዝግባእ ብምሕባር፤ ፍትሓውነት ንምዕሳል እቲ ሓደ ናይቲ 
ኻልእ መንነት ከኽብር ኣለዎ ኢሎም።

ዓድዋ ወራሪ ሃገር ብሕብረ ብሄራዊ ሓድነት ዝተሰዓረሉን 
ብዙሕ መልክዕ ዘለዎም ህዝባዊ እሴታት ዝተረኣዩሉን ብምዃኑ 
ክንሕልዎን ሃገር ንምዕባይ ክነውዕሎን ዝግባእ መርኣያ 
ዝኸውን ታሪኻዊ ዓወት ምዃኑ ክስመረሉ ከምዝግባእ ‘ውን 
ኣተሓሳሲቦም።

ዜና ወጋሕታ

ኢትዮጵያውያን ሕብረ 
ብሄራዊነቶም ብዓወት 

ዓድዋ ኣመስኪሮም ‘ዮም

በሪሁ ኣረጋ

ኣዲስ ኣበባ:- ኢትዮጵያ ንሰላምን ምርግጋእን  
ምብራቕ ኣፍሪካን መላእ ኣፍሪካን ዝለዓለ ኣበርክቶ ገይራ 
‘ያ፤ እናገበረት ‘ውን ትርከብ ክብላ ኣምባሳደር ቆንጂት 
ስነጊዮርጊስ ተዛሪበን።

ኣምባሳደር ቆንጂት ስነጊዮርጊስ ንትካል ፕረስ 
ኢትዮጵያ ከምዝገለፅኦ፤ ኢትዮጵያ ኣህጉራዊ ኢኮኖሚያዊ 
ምትእስሳር ንምፍጣር ካብ ትገብሮ ፃዕሪ ብተወሳኺ 
ብሕብረት ኣፍሪካን ኢጋድን ኣቢላ ንሰላምን ንምርግጋዕ 
ምብራቕ ኣፍሪካን መላእ ኣፍሪካን ዝለዓለ ኣበርክቶ ገይራ 
‘ያ፤ እናገበረት ‘ውን ትርከብ።

ሰራዊት ምክልኻል ኢትዮጵያ ብሕቡራት መንግስታትን 
ሕብረት ኣፍሪካን ኣቢሉ ኣብ ሩዋንዳ፣ ቡሩንዲ፣ ላይቤሪያ፣ 
ሱዳን ዳርፉር፣ ሶማሊያ፣ ደቡብ ሱዳንን መዳብውቲ ሱዳን 
ኣብ ዝኾነት ግዝኣት ኣቢዬን ሰላም ናይ ምዕቃብ ልእኽቶኡ 
ብኣግባቡ ተዋፂኡ ‘ዩ፤ እናተዋፅአ ‘ውን ይርከን ክባላ 

ኢትዮጵያ ንሰላምን ምርግጋእን  ምብራቕ ኣፍሪካን መላእ  ኣፍሪካን ዝለዓለ ኣበርክቶ ገይራ ‘ያ

ኣብ ዘተታት “ኣዲስ ወግ” ዝልዓሉ ሓሳባት ንፖሊሲ እታወታት  ኮይኖም

ህዝቢ፣ ሪፎርም ሲቪል ሰርቪስን ዝተልዓሉ ዓሞቕቲ ሓሳባት 
ከም እታወታት ምጥቃም ምኽኣሉ ሓቢረን።

ሓላፊት ፕሬስ ሴክሪታሪያት ቤት ፅሕፈት ቀዳማይ 
ሚኒስትር ቢልለኔ ስዩም ብወገነን፤ ካብ መረፃ ርእሲን 
ኣሳታፋይነቱን ኣንፃር ጉዕዞ ሓሙሽተ ዓመት ዳህሲሰን።

ኣብ ዝሓለፉ ሓሙሽተ ዓመታት ልዕሊ 35 ዘተታት 
‹‹ኣዲስ ወግ›› ምክያዶም ብምሕባር፤ እቶም ዝተመረፁ 
ዘተታት ርእሰ ጉዳያት ዝቀርበሎም ዓሚቅ ሓሳባት መልሲ 
ዝወሃበሎም ምዃኖም ተዛሪበን።

እቲ ዘተታት ኣሳታፊን ሓቍፊን ምዃኖም ብምግላፅ፤ 
እቶም ዝልዓሉ ሓሳባት ፀገማትን መፍትሕታትን ዝድህስሱን 
ዘመላኽቱን ምዃኖም ገሊፀን።

ከም ገለፃ ቢሌለኔ ስዩም፤ ለውጢ ካብ ዝመፅእ ጀሚሩ 
ኣብ ዝሓለፉ ሓሙሽተ ዓመታት ኣብ ዝተፈላለዩ ሃገራውን 
እዋናውን ጉዳያት ዘተታት ‹‹ኣዲስ ወግ›› ተኻይዶም ‘ዮም። 
ካብዞም ዝተኻየዱ ዘተታት ባህሊ ዘተን ልዕልነት ሓሳብን 
ንምስራፅ ዕላማ ዝገበሩ ‘ዮም።

ሓሳባዊ ኣፍላላያት ናብ ጠረጴዛን ኣደራሽን ብምምፃእ 
‹‹ኣዲስ ወግ›› ተፃረርቲ ሓሳባት ንምቅርራብ፣ ብዙሓነት 

ሓሳብ ንምዕባይ ከምኡ ‘ውን ነባራትን ሓደሽትን ፀገማት 
ፈጠራ ብዝተሓወሶ መፍትሕታት ንምብርትታዕ ተሓሲቡ 
ዝተዳለወ ‘ዩ ኢለን።

 ምሁር ታሪኽ ዝኾኑ ታምራት ሃይሌ (ዶ/ር) 
ብወገኖም፤ ታሪኽ ፖለቲካዊ ዘተ ኢትዮጵያውያን 
ዳህሲሶም። ጋዜጣታት ብርሃን ሰላምን ኣዲስ ዘመንን ኣብ 
ዝተፈላለዩ ዓመታት ብነፃነት መንግስታውን ፖለቲካውን 
ተፃራሪ ሓሳባት ምትእንጋደን ኣልዒሎም።

ዘተታት ኣዲስ ወግ ዲሞክራሲ ንክሕይል ዘተ ባህሊ 
ንክኾን ናይ ባዕሉ ግደ ምፅዋቱ  ገሊፆም።

ኣማኻሪ ማሕበራዊ ጉዳያት ቀዳማይ ሚኒስትር ዲያቆን 
ዳንኤል ክብረት ከምዝበልዎ ድማ፤ ‹‹ኣዲስ ወግ›› ቀፃልነት 
ዘለዎ ባህሊ ዘተ ንክሕይል ዝገበር ‘ዩ ብምባል፤ ንቀፃሊ 
ናይዚ ዓይነት ዘተታት ናብ ክልል፣ ወረዳን ቀበሌን ምስፋሕ 
ከምዝግባእ ኣመልኺቶም።

እቲ መፅሓፍ 234 ገፃትን ሓሙሽተ ምዕራፋትን ዘለዎ 
ኾይኑ፤ ኣብ ዝሓለፉ ሓሙሽተ ዓመታት ብዝተፈላለዩ 
ዛዕባታት ዝተኻየዱ መድረኻት ዘተ ኣዲስ ወግ ዝሓዘ 
ከምዝኾነ ተገሊፁ።

ኣምባሳደር ቆንጂት ስነጊዮርጊስ ኣረዲአን።
ኢትዮጵያ ንኣፍሪካ ዘበርከተቶ ኣበርክቶ ተምሳሌት 

ናፅነት ብምዃን  ምልዕዓል ብምፍጣር ዝተገደብ ኣይኮነን 
ዝበላ ኣምባሳደር ቆንጂት፤ ኣብ ትሕቲ ባዕዳዊ መግዛእቲ 
ዝነበራ ሃገራት ኣፍሪካ ናፅነተን ንኽጎናፀፋ  ናይ ምግባር 
ዕላማ ንዝነበሮ ውድብ ሓድነት ኣፍሪካ ንኽምስረት ግደ 
መሪሕነት ተፃዊታ ‘ያ ኢለን። 

“ኣፍሪካ ሕቐይ ኣብ ዝበለትሉ እዋን ኩሉ ከም 
ኢትዮጵያ በፂሑ ዝድግፍ የለን” ዝበላ ኣምባሳደር 
ቆንጂት፤ ኢትዮጵያ ጉጅለ “ሞኖሮቪያ”ን “ካዛብላንካ”ን 
ብዝብል ተኸፋፊለን ንዝነበራ ሃገራት ኣፍሪካ ኣብ ኣዲስ 
ኣበባ ክራኸባ ብምግባርን ኣፈላላያት ብምልዛብን ናብ 
ሓደ ሓባራዊ ቕዋም ንኽመፃ ከምዝገበረት ተዛሪበን።

በዚ መሰረት ኣብ 17 ጉንበት 1955 ዓ.ም 32 መስረትቲ 
ሃገራት ንውድብ ሓድነት ኣፍሪካ ብዕሊ ኣጣይሸን። እዚ 
ውድብ ዕላዊ ንክኸውን ኢትዮጵያ ናይ መሪሕነት እጃም 
ከምዝተፃወተት ‘ውን ገሊፀን።

ከምገለፃ ኣምባሳደር ቆንጂት፤ ናፅነት ሃገራት ኣፍሪካ 
ምርግጋፅ ቐዳማይ ዕላምኡ ገይሩ ዝተመስረተን ዕላምኡ 
ዘሳኽዐን ውድብ ሓድነት ኣፍሪካ ንኽምስረትን ልእኽቶኡ 
ንኽዋፃእን ኣብ ምግባር መዳይ መራሒ ኢትዮጵያ 
ዝነበሩ ንጉሰ ነገስት ቀዳማይ ሃይለስላሴ ዓብዪ ብፅሒት 
ነይሩዎም።

ውድብ ሓድነት ኣፍሪካ ልእኽቶኡ እንትዛዝም ሕብረት 
ኣፍሪካ ከምዝተመስረተ ዝተዛረባ ኣምባሳደር ቆንጂት፤ 
ሕብረት ኣፍሪካ ብሓዱሽ ራእይ ኣፍሪካ ንኽፍጠርን ናብ 
ስራሕ ንኽኣትውን ኣብ ምግባር መዳይ ኢትዮጵያ ከምቲ 
ቅድሚ ኣርባዕተ ዓሰርተታት ዓመታት ዝገበረቶ ዝለዓለ 
ብፅሒት ነይሩዋ ኢለን።

ኢትዮጵያውያንን ቀዳሞት መራሕቲ ሃገርናን ንናፅነት 
ኣፍሪካ ዘበርከትዎ ዓብዪ ግደ ብምዝኽኻር፤ ቤት ፅሕፈት 
እቲ ሓዱሽ ዝተመስረተ ሕብረት ኣፍሪካ ኣብ ኣዲስ ኣበባ 
ንክኸውን ከምዝገበሩ ዝገለፃ ኣምባሳደር ቆንጂት፤ ወለዶ 
ነዚ ከቐፅሎ ከምዝግባእ ኣተሓሳሲበን።

ተሓባባሪ ፕሮፌሰር አየለ (ዶ/ር)

መሰረት ገብረዮሃንስ

ኣዲስ ኣበባ፡ -ምስ ኬንያ ሓበራዊ ሓደ 
ራእይን ዕድልን ከምዘለዎም ጎረባብቲ ሃገራት 
ብሓባር ንምስራሕ ዘለና ቁርፀኝነት ተጠናኺሩ 'ዩ 
ክብሉ ቀዳማይ ሚኒስትር ኣብይ ኣሕመድ (ዶ/ር) 
ገሊፆም።  

እቶም ቀዳማይ ሚኒስትር ኣብ ማሕበራዊ 
ድሕረ ገፅ ኣብ ዘመሓላፍዎ መልእኽቲ ፤ 
ፕሬዝዳንት ዊልያም ሩቶ ኣብ ኬንያ ዝገበሩልና 
ድሙቕ ኣቀባብላ የመስግን ኢሎም።  ሰፊሕ 
ዘተ ከምዝገበሩ ድማ ገሊፆም።  እቲ ዘተ 
ዝፀንሐ ርክቦም ዘጠናኽር ጥራሕ እንተይኾነስ  
ንቕድሚት ኣብ ቑልፊ ዘፈር ምትሕብባር ዝፈለየ 
ከምዝኾነ ኣመልኪቶም።  

ናይ ሓባር ሓደ ራእይን ዕድልን ከምዘለዎም 
ጎረባብቲ ብሓባር ንምስራሕ ዘለና ቁርፀኝነት 
ተጠናኺሩ 'ዩ ዝበሉ እቶም ቀዳማይ ሚኒስትር፤ 
ኢትጵያን ኬንያን ዘለዎን ዓሚቕ ዝኾነ ታሪኻዊ 

ርክብ ኢሉ 'ውን ንኢኮኖሚ ምትእስሳር 
ዝበለፀ ንምትንኻር ተስማዕሚዐን 'የን ክብሉ 
ኣፍሊጦም። 

እቲ ዘተ ኣብ መንጎ ርክብ ኽልቲአን ሃገራት 
ወሳኒ ኣጋጣሚ ኾይኑ ናይ ዲፕሎማሲያውን 
ኢኮኖሚያውን ምትእስሳር ዝበለፀ ብምጥንኻር 
ንመፃኢ ብሩህ ግዜ ዘመላኽት ከምዝነበረ ሓበሬታ 
ቤት ፅሕፈት ቀዳማይ ሚኒስቴር  የመልክት ።  

ቀዳማይ ሚኒስትር ኣብዪ ኣሕመድ(ዶ/ር) 
ን ቀዳማዊት እመቤት ዝናሽ ታያቸው 
ንክልተ መዓልቲ መንግስታዊ ዑደት ኣብ 
ኬንያ መዕረፊ ኣየር ጆሞ ኬንያታ እንትበፅሑ 
ብፕሬዝዳንት ዊልያም ሩቶ ድሙቅ ኣቀባብላ 
ከምዝተገብረሎምን   ብምቅፃል ፕሬዚዳንት ሩቶ 
ተስትፎ መናእሰይ ኣብ ኣርቴፊሻል ኢንተለጀንስ 
ዘርኢ ናይ ኣይሲቲ ፓርክ ንቀዳማይ ሚኒስትር 
ኣብዪ(ዶ/ር) ከምዘጎብነይዎም እቲ ቤት ፅሕፈት 
ገሊፁ።

‹‹ ምስ ኬንያ ሓደ ራእይ ከምዘለዎም ጎረባብቲ 

ብሓባር ንምስራሕ ዘለና ቑርፀኝነት ተጠናኺሩ 'ዩ››
- ቀዳማይ ሚኒስትር ኣብይ ኣሕመድ (ዶ/ር)

ኣብርሃ ሓጎስ

ዓወት ኹናት ዓድዋ ተራ ዓወት ዘይኮነስ፤ 
ፍሉይን ዓለም ዘደመመን ዓወት 'ዩ። ንፀዓዱ 
ምስዓር ኣይክኣልን ዝብል ዝፀንሐ እምነት ሰይሩ 
ኣብ ትሕቲ ሕሱም ባዕዳዊ መግዛእትን ባርነትን 
ዝነብሩ ውፁዓት ኩሎም ብፍላይ ድማ ንመላእ 
ፀለምቲ ህዝብታትን ኣፍሪካውያን መርኣያ 
ነፃነት ዝኾነ ኽቡር በዓል 'ዩ። እዚ መርኣያን 
መቐፀልታን እምቢታ መግዛእቲ ባዕዳዊ 
ወራር ዝኾነ ኽቡር ዓወት ሱቅ ኢሉ ዝመፅአ 
ዘይኮነስ ኣብ ዝኾነ እዋን ብዝኾነ ይኹን ወራሪ 
ሓይሊ ዘይምብርከኽን  ሉኣላውነቱ ኣሕሊፉ 
ዘይህብ ሓያል ህዝቢ ምዃኑ ዘመስከረሉን 
ኽባር መስዋእቲ ሂወት፣ ኣካል መጉዳእትን 
መቁሰልትን ተኸፊልዎ ዝተዛዘመ ታሪኻዊ 
ፍፃመ 'ዩ።

እዚ ዓወት እዚ ሱቅ ኢሉ  ብአጋጣሚ 
ዝመፅአ ዓወት ዘይኮነስ ቅድሚ ኵናት ዓድዋ 
ንዝነበሩ ዓበይቲ ዓወታት ዝቐፀለን ጀግንነቱ 
ደጋጊሙ ኣመስኪሩ ዝኸምበተሉ  ዓወት 'ዩ። 
ንኣብነት ቕድሚ  ኵናት ዓድዋ ካብ 1867  
ክሳብ 1881  ዓ.ም ኣብ ሳሓቲ፣ ከረን፣ ደጉዓልን 
መተማን ወዘተ፣ ንኦቶማን ቱርኪ፣ድርቡሽ፣ 
ግብፅን ጣልያንን ዝኣመሰሉ ተስፋሕፋሕትን 
ባዕዳውያንን ወረርቲ ሓይልታትን ብዘይ ምንም 
ናይ ግዳማውያን ሓይልታትን ሓገዝ፣ ኣብ ባዕሉ 
ጥራሕ ተኣማሚኑ፣ ንዝተፈላለዩ ወረርቲ ሓይሊ 
ብቕልፅሙ ዶኲዑ መንነቱ፣ድሕንነቱን ብሄራዊ 
ክብሩን ዘረጋገፀ ህዝቢ ከምዝኾነ ዝተረጋገፀ 
ሓቂ 'ዩ።

ድሕሪ ናይ 11 ዓመት ከበድቲ ወታደራዊ 
ውግኣት፣ ፖለቲካውን ዲፕሎማሲያውን 
ቓልሲ፣ ቅድሚ 128 ዓመታት ዕለተ ሰንበት 23 
ለካቲት 1888 ዓ.ም ወጋሕታ ጀሚሩ ቅድሚ 
ፀሓይ ምፅዳቓ ውግእ ዓድዋ ከምዝተዛዘመ 
ዝፍለጥ ኮይኑ፤ ኣብዚ ውግእ ንጀነራል ሄለና፣ 
ጀነራል ዳቦርሜዳን ጀነራል ኣራምንዲን ዝበሃሉ 
ሓዊስካ ብኣማኢት ዝቑፀሩ ላዕለዎት ኣዘዝቲ 
ሰራዊት፣ ብድምር ልዕሊ ሓሙሽተ ሽሕ ወረርቲ 
ወታደራት ተቐቲሎምን። ጀነራል አልቤርቶኒ 
ዝበሃል ሓዊስካ ኣርባዕተ ሽሕ ዝኾኑ ወረርቲ 
ወታደራት ጣልያን ድማ ከምዝተማረኹ 
ፀሓፍቲ ታሪክን ወታደራዊ ተመራመርትን 
ዘረጋገፅዎ ሓቂ ከም ዝኾነ ዝፍለጥ 'ዩ።

እዚ ዘይከሓድ ሓቂ ኮይኑ፤ እዚ ዓብዪ ታሪኽ 
ጀግንነት ብግቡእ ንምዕቃብን ንምልላይን 
ዝግበር ስራሕቲ ግና ብኣንፃር ዕብየት እቲ በዓል 
ዝምጥን ስራሕቲ ኣይተሰርሓን ጥራሕ ዘይኮነስ 
ድልየትን ባህግን ህዝቢ ዘየተግብርን ኣብ በዓል 
ዝኽሪ ዓወት ዓድዋ እምነኹርናዕ ከየቅምጥካ 
ዘይደምቅ ከምዝመስል ዳርጋ ብዙሕ እዋን 
በዓል ዓወት ዓድዋ ብዝበፅሐ ቁፅሪ ሓለፍቲ 
ፌደራልን ክልልን ፍሉትጣት ዓበይቲ ሰባት ናይ 
ኣፍሪካ መራሕትን ካልኦትን ኣብ ዝተረኸቡሉ 
ኣብ ዝተፈላለዩ እዋናት ኣብቲ ዓለም ዘደመመ 
ዓብዪ ታሪኽ ዝተሰርሐሉ ከባቢ ጎቦታት 
ዓድዋ ዘይትግበሩ ዝተፈላለዩ እምነ ኹርንዓት 
ምቅማጥ ዳርጋ ልሙዳት ተግባራት ኮይኖም 
'ዮም ፀኒሖም እንተተብሃለ ካብ ሓቂ ዝርሕቅ 
ኣይኮነን። ንኣብነት ካብ  ሞንጎ ዝተቀመጡ 
ብዙሓት እምነ ኹርንዓት፤ እምነ ኹርናዕ 
ምስራሕ ሓወልቲ፣ ሙዝየም፣ላንድማርክ፣ ኢኮ 
ቱሪዝምን ዩኒቨርስቲ ፓን ኣፍሪካን ካልኦት 
እምነ ኩርንዓት ተጠቀስቲ 'ዮም። ናብ ተግባር 
ዝኣተወ ግና የለን።

እዚ ዓብዪ ጀግንነት ታሪኽ ንዕኡ ብዝምጥን 
ብርኪ ኣብቲ ትኽክለኛ ታሪኽ ዝተሰረሐሉ ቦታ 
ታሪኹ ክዕቀብን ከምኡ 'ውን መስሕብ ቱሪዝም 
ብምዃን ፍልፍል እቶት ኮይኑ ኣብ ቁጠባዊ እቲ 
ከባቢን ሃገርን ልዑል ግደ ንክህልዎን  እምነ 
ኩርናዕ ካብ ምቕማጥ ዝሓለፈ ብግብሪ ሰሪሕና 
ናብ ረብሓና  ክንቅይር ኣይንረአን። 

    ወጋሕታ  21  ለካቲት 2016   ዓ.ም    3  

ርዕሰ አንቀፅ

3 ሕዳር 2013 ዓ.ም ተመስሪታ

ወጋሕታ

ርእሰ ኣንቀፅ  ናፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ 

ኢኮኖሚያዊን ማሕበራዊን ጉዳያት ዜጋታት ናፃ 
ሓሳቦም ዝህብሉ እዩ። ኣብዚ ዓምዲ ዝወፅኡ 

ፅሑፋት ናይ ክፍሊ ምስንዳእ ቅዋም አይኮኑን። 

Website - www.press.et                                     Facebook - Ethiopian Press Agency

ዋና ስራሕ ፈፃሚ ትካል ፕረስ ኢትዮጵያ
ቑፅሪ ስልኪ - 011-126-42-22

ኢሜል ፡- epa@press.et 

ዋና ኣሰናዳኢ
ፍቃዱ ሞላ 

ኣድራሻ 
የካ ክ/ከ

ወረዳ 14
ቑፅሪ ገዛ 520/20 

ኢሜይል - fekadumola@press.et
ቑፅሪ ስልኪ - 011-1-56-98-75

ኣሰናዳእቲ
ማዕረግ ገ/ሄር 

መሰረት ገ/ዮሃንስ
ኣብርሃ ሓጎስ

መተሓባበሪ ምልላይ ዕዳጋ
ቑፅሪ ስልኪ - 011-1-26-43-39

መከፋፈሊ
ቑፅሪ ስልኪ - 011-157-02-70

ዘፈር ልምዓትን ዕዳጋን ፕሮሞሽን
ኢሜይል - epapromotion@press.et 
ቑፅሪ ስልኪ - 011-126-43-41
ፋክስ - 011-811-13-15

 
ክፍሊ መቐበሊ ምልላይ
ቑፅሪ ስልኪ - 011-156-98-73
ፋክስ - 011-126-58-12

ኢትዮጵያውያን ቅድሚ 128 ዓመታት ኣብ ዓድዋ ዓብይ ዓወት ኣመዝጊቦም'ዮም። እዚ ዓወት ካብ 
ሃገርና ሓሊፉ መላእ ፀለምቲ ህዝብታት ንናፅነቶም ኣንፃር ባዕዳዊያን ንክቃለሱ ሓበን ዝኾነ ፍፃመ'ዩ። 

ህዝብታት ኢትዮጵያ ኣብ ነፍሲ ወከፍ ዘመን ዝለዓለ መስዋእትነት ዝኸፈሉን ወነንቲ ናፅነትን 
ዝኾኑ ህዝብታት 'ዮም። በዚ ድማ ብዓለም ደረጃ ዘሕብን ታሪኽ ዘለዎም'ዮም። እዚ ታሪኽ  ኣብ 
ኣፍሪካን ካሪብያንን ዝርከቡ ፀለምቲ ህዝብታት መንፈስ ኣይግዛይእ በሃላይነት ንክህልዎምን ኣብ 
ልዕሊ ባዕዳዊያን ገዛእቲ ክዕምፁን  ክቃለሱን ዓብይ ፍልፍል ሓይሊን ወነን ኮይኑዎም 'ዩ።ነዚ 
ሎሚ ዘስተማቕርዎ ንዘለዉ ናፅነት ኢትዮጵያዊያን ዘመዝገብዎ ዓወት ዓድዋ መበገሲ ከምዝኾኖም 
ፍሉጥ'ዩ። 

ቅድሚ 128 ዓመታት ዝተመዝገበ ዓወት ዓድዋ ኣብ ታሪኽ  ዓለም ካብተኻየዱ ፀረ ባዕዳዊ 
መግዛእቲ ቓልስታት እቲ ዝዓበየን በቲ እዋን በዓለም ደረጃ ሰፊሕ መዘራረቢ ዝኾነ ወለድና ዝፈፀምዎ 
ዓብይ ፍፃመ 'ዩ። ኣብ ታሪኽ ፀለምቲ ህዝብታት'ውን ንሓርነት ዓይኒ ዝኸፍት ፍፃመ፤ ኣብ ከቢድ 
ኣርዑት ባርነት ዝነበሩ ፀለምቲ ህዝብታት ንሓርነቶም ንክቃለሱ ምንቅስቓስ ዝፈጠረ፤ኩሉ ሰብ 
ማዕረ ምዃኑ ዘረጋገፀን ንሰብ-ነት ሓድሽ ብያኔ ንክውሃብ ዝገበረ፣ኣብ ዲፕሎማሲ ሃገርና ዓብይ ዝላ 
ዝፈጠረ፣ብሓፈሻ ኣብ ሃገርናን ኣብ ታሪኽ ሓርነታዊ ቃልሲ ኣፍሪካዊያንን ፀለምቲ ህዝብታትን  ከም 
መኽፈቲ ሓድሽ ምዕራፍ ዝቑፀር ድሙቕ ዓወት'ዩ። 

ኢትዮጵያውያን ንሃገሮም ብዘለዎም ዓሚቝ ፍቕሪ፣ሓድነት፤ጅግንነትን ፅንዓትን ብዘይ ምንም 
ኣፈላላይ ዓሌት ይኹን ሃይማኖት ብዘየገድስ ከም ቆፎኡ ዝተተንከፈ ንህቢ  ብሓባር ወፊሮም ንሃገሮም 
ከቢድ መስዋእቲ ከፊሎም።ዓወት ዓቲሮም፤ንዓናን ንመላእ ፀለምቲ ህዝብታት ዓለም ፍልፍል ፍናንን 
ኩርዓትን ኾይኖም። 

ኣቦ ሓጎታትና ዓሚቕ ስምዒት ሃገራውነትን ዝነበሮም፣ ምእንቲ ሃገሮም ክብሪ መስዋእቲ ዝኸፈሉን 
እንትኾኑ ኣብ ኹናት ዓድዋ እቲ ወራሪ ሓይሊ ዝሓሰቦ ዘይኮነስ  ድሙቕ ዓወት ብምምዝጋብ  
ዓለምለኻዊ ውራይ ብምግባር ዓለም ኣብ ልዕሊ ፀለምቲ ህዝብታት ዝነበሮ  ግጉይ ኣረኣእያ ዳግማይ 
ክሓስበሉ ዘገድድ ኩነታት ክፈጥር ኣኽኢሉ'ዩ።እዚ ዝተረኸበ  ብሓድነት፣በጅግንነትን ፅንዓትን መላእ 
ህዝብታት ኢትዮጵያ'ዩ። 

ልዕሊ ኩሉ ኢትዮጵያውያን ኣብ ዝኾነ ኩነታት ይሃልዉ፣ ዝኾነ ወራሪ ክሳብ ክንደይ ሓያል 
ይኹን፣ ንናፅነት ዘለዎም ህርፋን ኣብ ግምት ብምእታው፤ ናፅነቶም ካብ ኢዶም ምውፃእ ቀሊል 
ከምዘይኮነ ብዝለዓለ መኸተ ብሓድነት፣ ብጀግንነትን ፅንዓትን መስዋእቲ ኸፊሎም ኣርእዮም።በዚ 
ድማ ኣብ ዓድዋ ቅድሚ 128 ዓመታት ሓድሽ ታሪኽ  ኣመዝጊቦም።ንመላእ ፀለምቲ ህዝብታት'ውን 
ኩርዓትን ሓበንን ኮይኖም። 

ኢትዮጵያውያን ንሃገራዊ ጉዳይ ኣብ ዝግበር ሃገራዊ ፃውዒት ንድሕሪት ኣይብሉን። ኣብቲ እዋን  
ዝነበረ ወለዶ ኢትዮጵያውያን'ውን  ምእንቲ ሃገሮም ምስዋእ ዓብይ ኽብሪ ምዃኑ ኣረጋጊፆም። ኣብዚ 
ጉዳይ ማሕበረሰብ ዓለም ድማ ነቲ ጅግንነታዊ ፍፃመ ብዓይኑ ክዕዘቦ ዕድል ፈጢሩሉ ኣሎ።

መላእ ህዝቢ ኢትዮጵያ ንናፅነቱ ኣብ ኲናት ዓድዋ ተሳቲፉ፤ እቲ ኲናት ዝተመርሐሉ 
ስትራተጂ'ውን ኢትዮጵያውያን ዋላ ዘበናዊ ኣፅዋርን መራኸብን ኣይሃልዎም ኲናት ናይ ምምራሕን 
ብዓወት ናይ ምውዳእን ዓቕሚ ከም ዘለዎም ብግልፂ ንዓለም ክርእዩ ኣኽኢልዎም። ንህዝቢ ኢትዮጵያ 
ብሓይሊ ንምንብርካኽ ድሌት ዘለዎን ዝፍትንን ዝኾነ ባዕዳዊ ሓይሊ ኢትዮጵያዊያን ከቢድ ኺሳራ 
ከምዘጎልብብዎ ክፈልጥን ክልተ ግዜ ክሓስብን ዝገበር ፍፃመ ኣብ ዓድዋ ብጀጋኑ ወለድና ተፈፂሙ 
ኣሎ። እቲ ፍፃመ ካባና ሓሊፉ ንመላእ ፀለምቲ ህዝብታት ኩርዓት ኮይኑ ኣሎ። 

እዚ  ሓድነት ህዝብና  ዝተርኣየሉ፣ ሓድነት መሰረት ዓወት ምዃኑ ብጭቡጥ ዝተረጋገፀሉ ኩናትን 
ዓወትን ዓድዋ ሐዚ ድማ ድኽነት ሰጊርና ብልፅግቲ ሃገር ንክትህልወና ከም በዓል ዓብይ ግድብ ህዳሴ 
ዓይነት ፕሮጀክትታትን ካልኦት ሜጋ ፕሮጀክትታት እናሰራሕና ንእንገብሮ  ፀረ ድኽነት ቓልስና 
ዓብይ ተሞክሮ ስለዝኾነ ሎሚ'ውን ካብዚ ዓወት ብዙሕ ክንመሃር ከም እንኽእል ይእመን።

ኣቦታትና ብብዙሕ መስዋእቲ ዘረከቡና ናፅነት ምሉእ ንምግባር ልክዕ ከምቲ ኣቦታትና ኣብ ዓድዋ 
ዝገበርዎ ካብ ድኽነት ንምውፃእን ብልፅግና ሃገርና ጋህዲ ንምግባር መላእ ህዝብታት ኢትዮጵያ 
ቓልሲ ፀረ ድኽነት ብሓድነት፤ጅግንነትን ፅንዓትን ጠጠው ኢልና  ብዓወት ብምዝዛም ንመፃኢ 
ወለዶ ምዕብልቲ ሃገር ንምርካብ ሓላፍነትና ክንዋፃእ ይግባእ።እዚ እንትኸውን ናፅነትና ዝተማልአ 
ይኸውን። ንካልኦት ፀለምቲ ህዝብታት ድማ ሓዚ'ውን መርኣያን ሓበንን ክንኾን ንኽእል ኢና።

ተራ እምኒ ኮይነን ዝተረፋ እምነ ኹርናዓት

ፓን ኣፍሪካ ዩኒቨርሲቲ እምነ ኵርናዕ ካብ ዝቕመጥ 
ልዕሊ 10 ዓመታት ኣቑፂሩ 'ዩ። ብተመሳሳሊ መበል 100 
ዓመት ዓወት ዓድዋ እንትዝከር ኣያታትና ንዝኸፈልዎ 
መስዋእቲ መዘከርታ ተባሂሉ ናይ ሽዑ ፕረዝዳንት 
ፌዴሪኢ ዶ/ር ነጋሶ ጊዳዳ፣ ናይ ሽዑ ፕረዝደንት ክልል 
ትግራይ ኣይተ ገብሩ ኣስራት፣ ነበር ቀዳማይ ሚኒስትር 
መለስ ዜናዊ ኣብ ዝተረኸቡሉ  ሓወልቲ ክስራሕ ተባሂሉ 
ሽዑ ናይ ኢ.ፌ.ድ.ሪ ፕሬዚዳንት ብዝነበሩ ብዶ/ር ነጋሶ 
ጊዳዳ እምነ-ኩርናዕ ተሰሪቱ፤ ብወረ ተሪፉ። ከምኡ 
'ውን ብ2000 ዓ.ም (ሚሊንየም) ድማ ብፁእ ወቅዱስ 
ኣቡነ ጳውሎስ፣ ናይ ሽዑ ፕረዝደንት ክልል ትግራይ 
ፀጋይ በርሀ ኣብ ዝተረኸቡሉ፣ እምነ-ኩርናዕ ተሰሪቱ 
ክሳብ ሐዚ ዘይምስርሑ ኣዝዩ “ዘናስሕ፣ ዘሕፍር” 
ምዃኑ ተገሊፁ፣ ዳግም እምነ-ኩርናዕ ተሰሪቱ፤ ብእምነ-
ኩርናዕ ምትራፉ ብዝተፈላለዩ መራኸብቲ ብዙሓትን 
ማሕበራዊ ሚድያታትን እናተገለፀ መፂኡ 'ዩ።

ከምኡ 'ውን ብ2000 ዓ.ም ናይ ዓድዋ ኢኮ ቱሪዝም 
ፕሮጀክት ተባሂሉ ሓደ ፕሮጀክት ክጣየሽ ኣማኢት 
ሚልዮን ቕርሽታት ክስልዐሉ 'ዩ ተባሂሉ። ፕሮጀክት 
ኣብ ጎቦታት ዓድዋ ናይ ሆሊውድ ልምዲ ከምዝጥቀም፣ 
ናይዛ ሃገር ናይ ቱሪዝም ማእኸል ስሕበት ከምዝኸውን 
ብዙሕ ተባሂሉሉ ከምዝተረፈ 'ውን ይዝረብ 'ዩ። 
ቀዳማይ ሚኒስትር ኢትዮጵያ ነበር ኣይተ ሃይለማርያም 
ደሳለኝ ቅድሚ ዓመታት ኣብ ዓድዋ  ተረኺቡ "ብዙሓት 
ዘይተጀመሩ እምነ ኩርንዓት ከምዘለውኹም እፈልጥ 
'የ፣ እዚ ሎሚ እነንብሮ ዘለና እምነ ኩርናዕ ህንፀት 
ዩኒቨርስቲ ፓን ኣፍሪካን ተሃኒፁ ኣገልግሎት ከምዝህብ 
ግን ንፃት ከይትጠራጠሩ" ኢሉ ኣብቲ ቦታ ንዝተረኸበ 
ህዝቢ ዓድዋ ብምዝራቡ ዕዱማት ብታሕጓስ ኣእዳዎም 
ክሳብ ዝምለጡ ኣጣቕዕሉን ኣንስቲ 'ውን ጎሮርአን ክሳብ 
ዝነቅዕ ዝዓለላሉ ሽታ ማይ ኮይኑ 'ዩ ተሪፉ። ስለዝኾነ 
እዞም ዝተፈላለዩ እምኒ ኹርናዓት ፕሮጀክታት ዝኽሪ 
ዓወት ዓድዋ ናብ መሬት ወሪዶም ይተግበሩ ወይ ከዓ 
ይለዓሉ።

ኣብ መወዳእታ ክግበሩ ዝግብኦም ዘይተገበሩ 
ተግባራትን ሕመቃትን ብምዝርዛር ኣብ ዝሓለፉ 
ነገራት ተደሪኽካ ምውቅቃስ ጥራሕ ብዙሕ ረብሓ 
ስለዘይህልዎ ዝሓለፈ ሓሊፉ ኣሎ ኣብዝ ዝቅፅል ግና ካብ 
ዝሓለፉ ጌጋታትናን ድኽመታትናን ብግቡእ ብምምሃር 
ኣብ ግዝያዊ ምምሕዳር ትግራይ ሓላፊ ቢሮ ባህልን 
ቱሪዝምን ዝኾኑ ኣፅብሃ ገብረእግዚኣብሄር(ዶ/ር) 
ኣብዚ ቅነ ኣከባብራ በዓል ዓወት ዓድዋ ኣመልኪቶም 
ከምዝበልዎ፤ “በዓልና ምስ ካልኦት ናብ ንሕንሕ 
እንኣትወሉ ዘይኮነስ ኣብ ናይ ባዕልና ዋኒን ሸኺልና 
ካብ ህልው ፀገማት ትግራይን ህዝቢ ትግራይን 
መዋፅኦ እንዝትየሉ፣ ዓቅምታት ትግራይ ብምእካብን 
ሓድነትና ብምብራኽን ዘይተመለሱ ሕቶታትን 
ሕሉፋት መፅባዓታትን (ምጅማር ዩኒቨርሲቲ ፓን 
ኣፍሪካን ሓዊሱ) ናብ ተግባር ክኣትው ኣወንታዊ 
ፅዕንቶ እንፈጥረሉ በዓል ክኾን፣ ብውሑሱን ሰላማውን 
መንገዲ ክኽበር ኩላትና እጃምና ክንዋፃእ ይግባእ።” 
ዝብል መልእኽቶም ዝውሰድ መልእኽቲ 'ዩ እሞ 
ኩሉ ፈታዊ ታሪኹን ዓዱን ብዝኽእሎ ግደኡ ክፃወት 
ይግባእ ብምባል ሓሳበይ ኣብዚ ይዛዝም። ሰናይ በዓል 
ዝኽሪ ዓወት ዓድዋ ንክኾን ብምምናይ ኽብርን ሞጎስን 
ንመላእ ጀጋኑ ዓወት ዓድዋ!።

ዓወት መላእ ፀሊም ህዝብታት



መሰረት ገብረዮሃንስ

መሰረታዊ ሕቶታት ማሕበረሰብ 
ብምፍታሕ ሃገራዊ ዓወታት ክቕፅሉ 
ንምግባር ዝዓለመ ዘተ ኣብ ዝሓለፈ 

ሰሙን ተኻይዱ  ኣሎ። ቀዳማይ ሚኒስትር ዶክተር 
ኣብይ ኣሕመድ ምስ ተወከልቲ ማሕበረሰብ ክልል 
ኣምሓራን ኦሮሚያን ዝተዛተዩ እትንኾን፣ ኣብ 
ምምሕዳር ከተማ ኣዲስ ኣበባ'ውን ኣብ ዝተፈላለዩ 
ክፍለ ከተማታት ዘተታት ተኻይዶም'ዮም። 

ኣብቲ ምስ ተወከልቲ ክልል ኣምሓራን ኦሮሚያን 
ኣብ ዝተኻየደ ህዝባዊ ዘተ ተወከልቲ ህዝቢ  
ሕቶታቶም ዘቕረቡ እንትኾኑ ነቶም ሕቶታት ድማ  
ቀዳማይ ሚኒስትር ኣብይ ኣሕመድ (ዶ/ር) ሓዊሱ 
ላዕለዎት ሓለፍቲ ተረኺቦም መልሲ ሂቦም 'ዮም።  

ቀደማይ ሚኒስትር ኣቢይ ኣሕመድ(ዶ/ር) ምስ 
ተወከልቲ ኩሎም ዞባታት ክልል ኣምሓራ ዘቲዮም 
'ዮም ። እቶም ቀዳማይ ሚኒስትር ኣብ ማሕበራዊ 
ሚዲየኦም ኣብ ዘመሓላለፍዎ መልእኽቲ፤ ኣብ 
እዋናዊ ዛዕባታት ክልል ኣምሓራ ጠመተ ብምግባር 
ኣብ ኩሎም ከባቢታት እቲ ክልል ብላዕለዎት 
ኣመራርሓ ፓርቲ ብልፅግና ዝተገበረ ዘተ ስዒቡ 
ምስቶም ተወከልቲ ዘተ ከምዝገበሩ ገሊፆም። 
እቲ ዘተ፤ ኣብቲ ክልል ዘጋጠሙ ቁልፊ ዛዕባታት 
ዝምልከት ከምዝኾነ ኣብሪሆም። ኣብቲ መድረኽ 
ዝቐረቡ ብዙሓት ዛዕባታት ምላሽ ብምሃብ ንሓበራዊ 
ዕላማ ሓበራዊ ፃዕሪ ናይ ምግባር ኣድላይነት 
ብኣፅንኦት ከምዝተዘተየሉ ሓቢሮም።

ቀዳማይ ሚኒስትር ኣብይ ኣሕመድ(ዶ/ር) ኣብቲ 
ዘተ ንዝተልዓሉ ሕቶተት ኣብ ዝሃብዎ መብሪሂ፣ ክልል 
ኣምሓራ ገና ካብ ኹናት ወፂኡ ዓመት 'ኳ ተይመልኦ 
መኪናን ኣምቡላስን ምቅፃል ትኽክል ከምዘይኾነን 
፤ሓሳባት እንተሃለወ 'ውን ብዘተ ተዘራሪብካ መልሲ 
ተዋሂብዎ ተዘይኾይኑ ድማ ብይቅርታ ምሕላፍ 
'ምበር ምቅትታል ከምዘየድሊ ገሊፆም 'ዮም። 

ዓቕሚ ብዝፈቐደ መጠን ሰላምን ልምዓትን 
ኣምፂእና ምሳኹም ብፍቕሪ ምንባር ጥራሕ ኢና 
እንደልዮ ካብዚ ዝተፈለየ ኣጀንዳ ኾነ ድልየት 
የብልናን ›› ብምባል ተዘሪቦም 'ዮም። ንክልል 
ኣምሓራ ትራክተር 'ምበር ጥይት ኣየድልን ፤ ኣብ 
ዝርርብ ኣቦታት ሃይማኖትን ዓበይቲ ዓዲ ከምኡ 
'ውን መናእሰይ ክሰርሑ ከምዝግባእ ገሊፆም 'ዮም። 

ብዓቕሚ መንግስቲ ዝምለስ እንሃልዩ ንክምለስ፤ 
ዘይምለስ ነገር እንተሃለወ ድማ እቲ ህዝቢ 
ብዝስማዕመዐሉ መገዲ ጊዜ ሂብና ክንፈትሖ ኢና 
ኢሎም። ንዝተልዓሉ ፀገማት መልሲ ምሃብ ዝካኣል 
መንግስቲ ሩፍታ ረኺቡ ስራሕ ምስራሕ ዝኽእል 
ከምዝኾነ 'ውን ገሊፆም 'ዮም። ብንፁህ ልብና ሃገርና 
ምግልጋል ንደሊ ኢና  .መንግስቲ ምሕጋዝ የድሊ፤ 
ዝወፁ ድማ ተሓባባርካ ክንምልስ ኣለና ኢሎም። 

ሰባት ብዝመፁን ብዝኸዱን ቁፅሪ ሃገር   ሕገ 
መንግስቲ እናተቐያየር ክኼድ የብሉን ብዝብል 
ሓሳባት መልሲ ብዝምልስ መልክዑ ፤ ካልኦት 
ከምዚ ዝኣመሰሉ ሕቶታት ንከየልዕሉ ሚዛናውነት 
ንምሕላው ትካል እንተተጣየሸ 'ውን  እዚ 
ንዘይምቕባል ዕንቅፋት ከምዘጋጥሙ ገሊፆም 'ዮም። 

ኣብ መንጎ ትግራይን ኣምሓራን ኹሉግዜ 
ጭቕጭቕ ዝላዓለሎም ቀበሌታትን ወረዳታትን 
ነይሮም። ኸዚ ኹናት ምስ ተፈጠረ ፅሑፍ ተዳልዩ 
ኣመራርሓ ተሰብሲቡ ጉዳይ ወልቃይት ዘባልዕ ጉዳይ 
ንከይኸውን  ብሕጊ ንክዛዘም ፤ ተመዛበልቲ ናብ 
ቦተኦም ምምላስን ፤ ባዕሎም ናይ ወልቃይት ሰባት  
ብቀበሌን ወረዳን መረፃ ኣካይዶም ባዕሎም ብባዕሎም 
የማሓድሩ፤ መከላከያ ሰላም የኽብር ፤ ምስተረጋገዐን 
ግዜ እንትፈቕድ ናይ ኽልቲኦም ክልላትን ዓለምለኸ 
ተዓዛቢ ብዘለዎ እቲ ህዝቢ ህዝበ ውሳኔ ይግበር 
ተባሂሉ ዘተ  ከምዝነበረ 'ውን ኣዘኪሮም 'ዮም። 
ኮሚቴ ተጣይሹ ናብ ወልቃይትን ራያን ከምዝተልኣኸ 
ኣዘኪሮም፡ኸዚ ዝሕሽ ብስምምዕነትን ብህዝበ ውሳነ 
ተስማዕሚዕኻ ምንባርን ፤ብዘተ እንድሕር ኾይኑ 
ፍታሕ ከምዝረክብ ኣፍሊጦም። 

ኣብ ፀገም ሰናይ ምምሕዳርን ሌብነት ካብ 
ምክልኻል መንፃር እቲ ፓርቲ ዝፀረየ እንተኾይኑ፣ 
ዝፀረየ ኣመለኻኽታ እንተሃልይዎን ሓሳቡ ሓደ 
እንድሕር ኾይኑ ፀገማት ምፍታሕ ይካኣል 'ዩ። 
ተመዛበልቲ ብዝምልከት ዜጋታት ካብ ዝሞቐ 

እዋናዊ ዛዕባ

ገዘኦም ወፂኦም ኣብ ካምፕ  ውሽጢ ክቕመጡ 
ከምዘይብሎምን  እዚ ፀገም ንምፍታሕ ናብ 
መረበቶም ንምምላስ ፃውዒት እንተቐረበ 'ውን 
ንፖለቲካ መጠቀሚ ዝገብርዎም ኣካላት ንከይምለሱ 
ዕንቅፋት ከምዝትፈጠረ ገሊፆም። ኸዚ እንተኾነ 
'ውን ተመዛበልቲ ናብ መረበቶም ክምለሱ ከምዝግባእ 
ኣገንዚቦም። 

መሰረተ ልምዓት መዳበርያ ኣቕርቦት ዝኣመሰሉ 
ፀገማት መንግስቲ ኣብቲ ክልል ብዙሕ ስራሕቲ 
እናሰርሐ 'ዩ። ኣብ ቀፃሊ 'ውን ፀገማት ንምፍታሕ 
ከምዝሰርሕ ተዛሪቦም። 

ከምኡ ድማ ኣብ ክልል ኦሮምያ ካብ ኹሎም 
ዞባታት ዝተውፃፅኡ ተወከልቲ ኣብ ዝገበርዎ ዘተ 
ከምዝበልዎ  ‹‹ብዙሓት ክፍልታት ሃገርና ሰላም 
ሃልይዎም ተዝስረሐሎም ዝጠቕሙ ቦታታት 'ዮም። 
ዝሓለፉ ኣቦታትና እናሰርሑ ዝነበሩ ሎሚ ንሕና 
ዘለናላ ሃገር ንክረክቡና 'ዩ። ኾይና ግና ኣቦታትና 
ዝሓደግሉና ሃገር ምርካስን ንካልኦት ኣሕሊፍካ 
ምሃብ ፅቡቕ ኣይኮነን እዚ ልማድና ክንገድፍ ኣለና። 
ሰላምን ልምዓትን ዘይነፃፀሉ 'ዮም። ፀገም ሓሳብ 
የብልናን ኣብ ጎንና ዝሕገዝና እንድሕር ረኺብና 
ዝኸብድ ኣይኮነን። ዓብይ ፀገም ዝኾነና ብሽም ህዝቢ 
ዝንግዱ ኣካላት 'ዮም። ንህዝቢ ነፃነት 'የ ዝቃለስ 
ዘለኹ ኢሎም እንትመፁ ስልጣን እንትንህቦም 
'ውን ናይ ውልቀኦም ረብሓ 'ዮም ዘቐድሙ። 
ከምዚ ዓይነት ኣካላት ሃገር ከልምዑ ኣይኽእሉን። 
ኣቦታትና እዚ ጠጠው ኢልም ክትሓስቡ ይግባእ። 
ንሕና እንትንሰሓሓት መንገዲ ስሒትኹም ኣለኹም 
ተሳሓሓትኩም ኣለኩም ተመለሱ ኢልኩም 
ምኸሩና። ልሰረቐ ሰሪቕኻ ንዝሰርሐ 'ውን ሰሪሕኻ 
በሉ። ንህዝብና ዘኹርዕ ታሪኽ ዘለና ህዝብታት ኢና 
እዚኦም ታሪኻታትና ንመፃኢ ክንሕልዎም ይግባእ። 

ካልእ ሓደራ ክብለኩም ዝደሊ ምስራሕ 
እናኻኣልና ክንልምን የብልና። ልመና ለሚድና 
ፀገማትና ሓቒፍና ብዛዕባ ነፃነት ክነውግዕ 
ኣይንኽእልን። ብረሃፅን ክበልዕ ይኽእል 'የ ምባል 
ክንጅመር ከለና ትኽክለኛ ነፃነት እዚ 'ዩ። ስለዚ 
ጥምየትን ልመናን ንክነጥፍእ ኹላትና ናይ ግደና 
ንስራሕ። ካብ ኹሉ ንላዕሊ ኸዚ ከም ሃገር ብስምዒት 
እንተይኾነስ ብልሓት ኢና ክንንቀሳቐስ ዘለና። 
ብዝሰኸነ ኣእምሮ ብዝበሰለ ኣእምሮ ምሕሳብ 'ዩ 
ዘድሊ። ምብሳል ማለት ሓቋፊነት ምሕጋዝ ዝጠመየ 
ምኹላስ ዝፀምአ ምስታይ  ዝበሰለ ብልሓት  'ዩ። እዚ 
እሴትና ድማ ዝነበረን ዝቕፅልን ስለዝኾነ ኣጠንኪርና 
ክነቐፅሎ ይግባእ። 

ንሕና ናይ ሰብ ኣተሓሳስባ ንምቕያር ኢና 
እናተቐለስና ዘለና። ካብ ምዝራብ ንላዕሊ ሰሪሕኻ 
ምርኣይ ዝሓትት 'ዩ። ሰብ ዝስራሕ እናራኣየ ብዝኸደ 
ቑፅሪ ንምቕያር ቕሩብ ስለዝኸውን። ስለዚ ኹሉ 
ነገር ግዜ ስለዝደሊ ኣብዚ እዋን ጭቡጥ ዝኸነ ነገር 

ምምሕዳር ክልል ጋምቤላ ኡሞድ ኡጁሉን ኣባል 
ኮሚቴ ፈፃሚ ስራሕ ፓርቲ ብልፅግና ሰማ ጥሩነህ 
(ዶ/ር)ን ተረኺቦም 'ዮም። ኣብ ክፍለ ከተማታት 
ኣቃቂ ቃሊቲን ቦሌን 'ውን ርእሳነ ምምሕዳር ክልላትን 
ላዕለዎት ሓለፍቲ ስራሕ መንግስቲን ኣብ ዝተረኸቡሉ 
መድረኽ ህዝባዊ ዘተ ተኻይዱ። እቲ ህዝባዊ ዘተ 
መሰረታዊ ሕቶታት ማሕበረሰብ ብምፍታሕ ሃገራዊ 
ዓወታት ክቕፅሉ ንምግባር ዝዓለመ ከምዝኾነ 
ተገሊፁ 'ዩ። 

ከምኡ ድማ ርእሰ ምምሕዳር ክልል ሶማሌ 
ሙስጠፌ መሓመድ ምስ ነበርቲን ነጋዶን ከተማ 
ጅግጅጋ ዘቲዮም 'ዮም። እቲ ዘተ፤ ኣብ ዓውዲ ንግዲ 
ዝረኣዩ ክፍተታትን ዘይሕጋዊ ንግዲታትን ጠመተ 
ዝገበረ  'ዩ። እቶም ተሳተፍቲ ንዘልዓልዎም ሕቶታት 
ኣይተ ሙስጠፌ መሓመድ መብርሂ ሂቦም 'ዮም። 
ዘይሕጋዊ ንግዲ ኮንትሮባንድ ንምክልኻል ናይ ሓባር 
ምርድዳእ ከምዝተገበረ ካብቲ ኮሚኒኬሽን እቲ ክልል 
ዝረኸብናዮ ሓበሬታ የረድእ።

ሚኒስቴር ሰላም ድማ ምስ ክልላዊ መንግስቲ 
ህዝብታት ጋምቤላ ብምትሕብባር መበል 6ይ ሃገራዊ 
መድረኽ ሓባራዊ ምኽክር ሰላምን ፀጥታን ኣብ ከተማ 
ጋምቤላ ተሳሊጡ 'ዩ ።  ነቲ መድረኽ ዝኸፈትዎ 
ሚኒስትር ሰላም ኣይተ ብናልፍ ኣንዱኣለም መሰረት 
ዕብየት ሓንቲ ሃገር ሰላም 'ዩ ኢሎም።  መንግስቲ 
ፍሉይ ጠመተ ካብ መንጎ ዝሰርሐሎም ሃገራዊ 
ኣጀንዳታት ዘላቒ ሰላም ምህናፅን ብሄራዊ ምርድዳእ 
ምጉልባትን ቀዳማይ ቦታ ይሕዙ ኢሎም። ስራሕቲ 
ህንፀት ሰላም ዘየቋርፅ ምድርዳርን ዘተን ከምዝሓትት 
፤ ንነዊሕ እዋን እናተጓተቱ ብዝመፅኡ ጎዳእቲ 
ልምድታት ፖለቲካን ዝተዛብዑ ትርኽትታትን 
ምኽንያት ሰላምና እናተዘረገ ይርከብ ኢሎም። 

ሚኒስቴር ሰላም ዘላቒ ሰላም ንምህናፅን ብሄራዊ 
ምርድዳእ ንምጉልባትን ዓበይቲ ስራሕቲ እናሰርሐ 
ከምዝርከብ ብምግላፅ ምስ ትካላት ሰላምን ፀጥታን 
ፌደራልን ክልልን ብምትሕብባር ምስርሑ ኣጠናኺሩ 
ከምዝቕፅልን ተዛሪቦም 'ዮም። ዕላማ እቲ ናይ ኣብ 
ዝሓለፉ ሽዱሽተ ኣዋርሕ ኣብ ሃገርና ንዝነበረ ሰላምን 
ፀጥታን ብምግምጋም ዝተርኣዩ ጥንኩራት ጎንታት 
ክቕፅሉ ብምግባርን ዝተርኣዩ ክፍተታት ብምእራም፤ 
ንትልሚ ቀፃሊ ሽዱሽተ ኣዋርሕ ሓባራዊ ብምግባር 
ኣዎንታዊ ኸይዲ ህንፀት ሰላም ውፅኢታዊ ንምግባር 
ዝዓለመ ምዃኑ እቶም ሚኒስትር ገሊፆም።

 ኣብቲ መድረኽ ተረኺቦም መልእኽቲ እንኳዕ 
ደሓን መፃእኹም ዘመሓላለፉ ፕሬዝዳንት ክልል 
ህዝብታት ጋምቤላ ኣይተ ኡመድ ኡጁሉ ብወገኖም፤ 
እቲ ክልል ብምኽንያት ዘለዎ ውሱን ሓይሊ ፀጥታን 
ኣብ ከባቢ ዶብ እቲ ክልል ብዝፍጠሩ ገበናትን 
ሓለሓሊፉ ፀገም ሰላም እናጋጠምዎ ይርከብ ዝበሉ 
እንትኸውን ነዚ ንምክልኻል ምንቅስቓሳት እናተገበሩ 
ይርከቡ ኢሎም።

ስሪሕና ወለዶ ዝኾርዓሉ ስራሕ ንምስራሕ ክንፅዕር 
ኢና። ኣብዚ ኸዚ እናገጠመና ዘሎ ፈተና ኣሎ፤ ፈተና 
ብኹሉ ኣንፈት ኣሎ። 

ከም መንግስቲ ክንፍተንን ጭቡጥ ዝኾነ ነገር 
ክንሰርሕ ግድን 'ዩ። እናተፈተና ዘለና ስለ እንሓስብ 
ስለ እንኽእልን 'ዩ። እንተዝንዑቕና ኣይምፈተኑናን፤ 
ዝረአ ስለዘሎ 'ዩ። ብዙሕ ሰብ ብፀርፊ ተስፋ 
ክነቑርፆም ኢና ኢሎም ይሓስቡ 'ዮም። ሰላሳ ዓመት 
ሙሉእ ብቡዙሕ መከራ ሓሊፍና ከመይ ኢልና 
ብፀርፊ ተስፋ ንቖርፅ። ብብዙሕ ፈተና ስለዝሓለፍና 
ምስማዕ ዘለናን ዘይብልናን ጠንቂቕና ንፈልጥ ኢና። 
እንደልዮ ንምርካብ እንድሕር ደሊና ምክእኣልን ይቅር 
ምብሃልን የድሊ። ንዓብይ ዕላማ ክንብል ኣናእሽተን 
ነገር ምግዳፍ ግቡእ 'ዩ። ንድሕሪት ምርኣይ ገዲፍና 
ኣብ ዕላማና ክንፀንዕ ኣለና። ኢትዮጵያ ኣቦታትና 
ብኣዕፅምቶም ዋጋ ኸፊሎምላ 'ዮም። ንሕና ድማ 
ንሓድነት ኢትዮጵያ ክንሰርሕ ኢና›› ክብሉ ገሊፆም።  

እቶም ቀዳማይ ሚኒስትር ኣብ ማሕበራዊ 
ምትእስሳር ገፆም ኣብ ዘመሓላለፉዎ ሓበሬታ፤ ሰፊሕ 
ሃገራዊ ትሕዝቶ ኣብ ዘለዎም ጉዳያት ካብ ክልላት 
ሶማሌ፣ ዓፋር፣ ሃረሪ፣ ጋምቤላ፣ ቤኒሻንጉል ጉምዝን 
ምምሕዳር ከተማ ድሬዳዋ ምስ ዝተውፃእፅኡ 
ተወከልቲ ከምዝዘተዩ ገሊፆም። “ዘተና ኣብ ልምዓት፣ 
ሰላምን ጉዳያት ፀፅታን ዘተኮረ ነይሩ” ክብሉ እውን 
ፀሪሖም። 

ኣብ ኣዲስ ኣበባ ክፍለ ከተማ ኣራዳ ምክትል 
ቀዳማይ ሚኒስትር ኣይተ ተመስገን ጥሩነህ ኣብ 
ዝተረኸቡሉ ኣብ መዘከርታ ዓወት ዓድዋ ህዝባዊ 
ዘተ ተሳሊጡ 'ዩ። እዚ መድረኽ 'ውን ‹‹ህብረ 
ብሄራዊ ሕውነት ንዘላቒ ሰላምን ኩለመዳይ ምዕባለ›› 
ብዝብል መሪሕ ሓሳብ 'ዩ ተኻይዱ ። ምክትል 
ቀዳማይ ሚኒስትር ኣይተ ተመስገን ጥሩነህ፣ ም/
ርእሰ ምምሕዳር ክልል ኦሮሚያ ኣይተ ኣወሉ ኣብዲን 
ሓላፊ ጨንፈር ቤት ፅሕፈት ፓርቲ ብልፅግና ኣዲስ 
ኣበባ ኣይተ ሞገስ ባልቻን ኣብቲ መድረኽ ዘተ 
ተረኺቦም 'ዮም። 

ኣብ ክፍለ ከተማ ቂርቆስ ኣብ ዝተኻየደ ዘተ፣ 
ሚኒስትር ስራሕን ክእለትን ሙፈሪሃት ካሚል፣ 
ምክትል ርእሰ ምምሕዳር ክልል ኣምሓራ ኣብዱ 
ሑሴን (ዶ/ር)ን ካልኦት ሓለፍቲ ስራሕን ተረኺቦም 
'ዪም። ብተመሳሳሊ ኣብ ክፍለ ከተማ የካ ዝተኻየደ 
መድረኽ፣ ሚኒስትር ገንዘብ ኣሕመድ ሺዴ፣ ም/ርእሰ 
ምምሕዳር ክልል ማእኸላይ ኢትዮጵያ እንደሻው 
ጣሰው፣ ምክትል ከንቲባ ከተማ ኣዲስ ኣበባ ጃንጥራር 
ኣባይን ካልኦት ሓለፍቲ ስራሕን ተረኺቦም 'ዮም። 
ኣብ ክፍለ ከተማ ጉለሌ 'ውን ርእሰ ምምሕዳር ክልል 
ሲዳማ ደስታ ሌዳሞን ሚኒስትር ትራንስፖርትን 
ሎጂስቲክስን ኣለሙ ስሜ (ዶ/ር ) ኣብ ዝተረኸቡሉ 
ህዝባዊ ዘተ ተኻይዱ 'ዩ። ካብዚ ብተወሳኺ ኣብ 
ክፍል ከተማ ልደታ ዝተኻየደ ህዝባዊ ዘተ ርእሰ 

ህዝባዊ  ዘተ ንሰላምን ምዕባለን

ዕዱም ጋሻ 

ኣብርሃ ሓጎስ

‹‹ሕውየት ኣብ ዘፈር ቱሪዝም ጥራሕ ዘይኮነስ ኣብ 
ትምሕርቲ፣ ኣብ ጥዕናን ኣብ ካልኦትን ዘሎ ዕንወት ምሕዋይ 
'ዩ። ኣብ ትግራይ ዘለና ፀገም እዚ ጥራሕ 'ውን ኣይኮነን 
ቅድሚኡ ዝርኣዩ ብዙሓት ስሞም ዘይፅውዑ ፀገማት 
ኣለውና 'ዮም። ሕብረተሰብና ኣብ ከርተትን ጥምየትን 'ዩ 
ዘሎ። ቀዳምነት ነዚ እናፈታሕኻ ነቲ ናይ ምድሓን ስራሕ 
ምስራሕ ዝብል ኣንፈት 'ዩ እሞ፤ ኣብኡ ተመስሪትና ኢና 
ክንሰርሕ ንሙኩር ዘለና።

ፕሮጀክት ገርዓልታ ዓብይ ተረባሕነት ኣለዎ ኢልና 
ኢና ንሓስብ። እቲ ፕሮጀክት ቅድም ኢሉ ከቢድ ፃዕርን 
ዝተገብረሉን ኣብ መፅናዕቲ ዝተመስረተን ማሕብረሰብን 
ሙሁራትን ተጋሩ ዝተሳተፉሉ ስራሕቲ መፅናዕቲ ዝተገበሮ 
'ዩ።  እዚ ንልዕሊ ሓደ ሽሕ መንእሰይ ናይ ስራሕ ዕድል 
ክፈጥር 'ዩ ኢልና ኢና ንሓስብ። ኣብቲ ከባቢ ዘሎ 
ማሕበረሰብ 'ውን ማይን ካልኦትን ክረክብ 'ዩ። ስለዚ ነቲ 
ናይ ከባቢ ማሕበረሰብ ተረባሒ ክኸውን 'ዩ። 

ታሪኻዊ ጎቦታት ዓድዋ ብምልማዕ ንረብሓ ቱሪዝም 
ንምውዓል ሓደሽቲ ፕሮጀክትታ ንቀርፅ ኣለና ኢና። 
እቶም ፕሮጀክታት  ብኣንፃር ተረባሕነት ህዝቢ ዓድዋ 
ጥራሕ ዘይኮነስ ብኣንፃር ታሪኽ ኢትዮጵያን ኣፍሪካን 
ከምዝኾነ ተፈሊጡ ኩሉ ሰብ ሃፍቲ፣ መንግስታውን 
ዘይምንግስታውን ትካላት ገበርቲ ሰናይን ብምስታፍ 
ንክስራሕ ብምግባር ኣብ ረብሓ ክውዕል ንምግባር 'ዩ 
ምንቅስቃስ ዝግበር ዘሎ።  ኣብ መስሕብ ቱሪዝም ትግራይ 
በፂሑ ዘሎ ሓደጋ ብጣዕሚ ኸቢድ 'ዩ። እዚ ኣብ ግምት 
ኣትዩ ኩሉ ግዱስ ትግራዋይ ኢትዮጵያዊ ኣብ ኩለመዳይ 
ህንፀት ቱሪዝም ብሓፈሻ ድማ ኣብ ህንፀት ትግራይ 
ብዝኽእሎ ዓቅሚ ተሳቲፉ ሓደ ሓደ እምኒ ተዝድርቢ 
ኢለ እየ በዚ ኣጋጣሚ ፃዊዒተይ ከቅርብ 'የ ዝደሊ››። እዚ 
ዝበላ ናይ ሎሚ ጋሻና ኣብ ቢሮ ባህልን ቱሪዝምን ትግራይ 
ዳይሬክተር ርክብ ህዝብን መንግስትን ወይዘሮ ኢትዮጵያ 
ሕሉፍ 'የን፤ ኣብዝይን መስል ዛዕባታት ምስ ጋዜጣ 
ወጋሕታ ከምዝስዕብ ፃንሒት ገይረና ኣለዋ፤ ሰናይ ንባብ:-

ወጋሕታ:- ድሕሪ ዕላዊ ዳግማይ ምኽፋት 
ቱሪዝም ትግራይ ዘሎ ምንቅስቓስ ቱሪዝም እንታይ 
ይመስል? እንታይ ለውጥታት ኣለው?

ወ/ሮ ኢትዮጵያ:-  ዳግማይ ምኽፋት ቱሪዝም ካብ 
18ን 20ን ታሕሳስ ከባቢ 'ዩ ጀሚሩናዮ። ከም ዝፍለጥ 
ከቢድ ናይ ኲናት እዋን ኢና ኣሕሊፍና። ካብኡ ሓሊፉ 
ብዙሕ መሰረተ ልምዓት 'ውን ዓንዩ 'ዩ። ትራንስፖርት 
'ውን ከምዝድለይ ኣይነበረን። ኩነታት ሰላም 'ውን ኣብቲ 
ዓዲ ዘይተረጋግዐ ስለዝነበረ ብፍላይ ከም ትግራይ ሰላም 
ኣለዋ ዝብል እምነት ስለዘይነበረ ኣይኮነንዶ ናይ ወፃኢ ዓዲ 
በፃሕስ ናይ ውሽጢ ዓዲ በፃሒ 'ውን እንተኾነ ልቡ መሊኡ 
ናብ ትግራይ በፂሑ ዝምለሰሉ እምነት ስለዘይነበሮ፤ ነቲ 
ናይ ቱሪዝም ምንቅስቓስ ምድኻም ንሱ 'ውን ሓደ ናይ 
ባዕሉ ምኽንያት ከምዝነበረ ኩላትና ንፈልጦ ኢና። ከምቲ 
ኩሉ ዝፈልጦ እቲ ናይ ምኽፋት ስራሕቲ እንተሰራሕና 
'ውን እተን ክነጎብንየን ኢና ዝበልናየን መስሕብ ቱሪዝማት 
ዳርጋ ኣብዝሓ ዓንየን 'የን። ገሊአን ህንፃታተን ዝዓነዋ 'የን 
ገሊአን ድማ ቅርስታተን ተጓሒለን ተሰሪቀን 'የን። በቲ በለ 
በቲ እቲ ናይ ምሕዋይ ስራሕትና እናሰራሕና ብኻሊእ ገፅ 
ድማ ናይ ውሽጢ ዓዲ በፅሕቲ ክመፅኡሉ ዝኽእሉ ኩነታት 
ንምፍጣር ንሰርሕ ኣለና ኢና። 

ቱሪዝም ትግራይ ዕላዊ ክነኸፍቶ ከለና 'ውን እንተኾነ 
ብዝሕ ዝበሉ በፃሕቲ ዓዲ ዳርጋ ምሳና 'ዮም ከፊቶሞ 
ክብሃል ይክኣል 'ዩ። ብፍላይ ኣብ ከባቢ ገርዓልታ ማእኸል 
ገይርና ኢና መኸፈቲ ገይርና ነይርና ኣብዚ ብዝሕ ዝበሉ 
ናይ ወፃኢ በፃሕቲ ዓዲ ተሳቲፎም 'ዮም። እቲ ህዝቢ ድማ 
ሕልፍ ሕልፍ ኢሉ ኣብ ዓበይቲ በዓላት ዝኣምሰሉ ዝርከበሉ 
ኩነታት ኣሎ። ንኣብነት ዝሓለፈ ሕዳር ፅዮን ኣብ ኣኹሱም 
ኣኽቢርና ነይርና ኢና። ከምቲ ዝፍለጥ ናይ ኣሸንዳ በዓል 
'ውን ነይርና 'ዩ። ነዚኦም በዓላት መሰረት ገይሩ ፀዓዳ 
(ናይ ወፃኢ ቱሪስት) ዘይረኣየሉ ዝነበረ ትግራይ ክረኣየሉ 
ጀሚሩ 'ዩ። እዚ ብቀፃልነት ክንድቲ ዝድለይ ይመፅእ ኣሎ 

'ውን ኣለው 'ዮም። በዚ መልክዕ ኣቢልካ 'ውን ብድምቀት 
ክብዓል 'ዩ።  

ኣብ ዝሓለፉ ምኽባር በዓላት ካብ ፌደራል ብናይ 
ባዕሉ ተበግሶ ይመፅእ ነይሩ 'ዩ። ክሳብ ሐዚ ብዘለና 
ሓበሬታ ነቲ በዓል ድምቀት ከገብሩ ዝመፅኡ ዝተዛረቡና 
የለውን። ኣብ ኣዲስ ኣበባ ክኸውን ኣለዎ ዝብል እምነት 
ስለዘለዎ 'ዩ። እዚ በዓል እዚ ከምዝፍለጥ ናይ ተጋሩ ናይ 
ኢትዮጵያውያን ከምኡ 'ውን ናይ ኣፍሪካውያን በዓል 'ዩ 
ተባሂሉ ዝሕሰብ ክሳብ ዝኾነ ካብ ፌደራል ጋሻ ይምፃእ  
ኣይምፃእ እቲ በዓል ግና ደሚቁ ንክኽበር ንዳልው ኢና 
ዘለና።

ናይዚ ተረባሕነት ፍሉጥ 'ዩ። ብፍላይ ኣብ ዓድዋ 
ብዙሕ ጋሻ ዝመፅአሉ 'ዩ። ከምዝፍለጥ ከተማታትና 
በቲ ዝነበረ ኲናት ዝተዳኸማን ዝተፋዘዛን ምስ ምዃነን 
ናይ ኢንቨስትመንት ምንቅስቃስ ዝሒሉ 'ዩ። ሐዚ ግና 
ምኽባር ዝኽሪ ዓወት በዓል ዓድዋ ምኽንያት ብምግባር 
ካብ ዝተፈላለዩ ከባቢታት ውሽጢ ዓድን ወፃእን ቤተሰቡ 
ዝጥይቅን በዓል ዘኽብርን ክመፅእ 'ዩ። ነዚ ፃዊዒት'ውን 
ንገብር ስለዘለና  ብርክት ዝበለ ተወላዲ ክመፅእ 'ዩ። 
ስለዚ ብኢኮኖሚያዊ ምንቅስቃስ ናይቲ ዓዲ 'ውን ለውጢ 
ክህልዎ 'ዩ ኢልና ኢና ንሓስብ። ደረጃ ብደረጃ ክሳብ ሐዚ 
ካብ ዘካየድናዮም በዓላትና ዝወሰድናዮ ንሱ 'ዩ። 

ንኣብነት ኣሸንዳ ኣካይድና ብርክት ዝበለ ሰብ ካብ 
ውሽጢ ዓድን ወፃእን መፂኡና ነቲ ማሕብረሰብ፣ ንተን 
ሆቴላት፣ ንካልኦት ዕዳጋታትን ኢኮኖሚን ኩነታት 
ከሐይልን ከነቃቅሕን ናይ ባዕሉ ግደ ናይርዎ 'ዩ። ኣብ 
ኣኽሱም ይኹን ኣብ ካሊእ 'ውን ብተመሳሳሊ ብሚድያ 
ክጋዋሕ ከሎ ናይ ደገ ይኹን ናይ ወፃኢ በፃሕቲ ዓዲ ንቲ 
ሰላምን ነቲ ምድላውን ሪኡ ብዘይ ስክፍታ ንክመፅእ 
ዝገብር ስለዝኾነ ኣብዚ ዓበይቲ ረብሓታት ኣለውዎ ከም 
ኢኮኖሚያዊ ረብሓ፣ ታሪኽ ናብ ወሎዶ ንምውራስ፣ ዓዲ 
ንምልላይን በዓል ሃፍቲ ኣብ ዓዱ ኢንቨስት ንክገብር 
ዘለዓዕልን ዝኣምሰሉ ረብሓታት ኣለውዎ 'ዮም። ካብ 
ኹሉ ንላዕሊ ከዓ እቲ ሓዱሽ ወለዶ ነቲ ታሪኽ ፈሊጥዎ 
ንቀፃሊ'ውን ከምቲ ወለድና ሓልዮም ዘፅኑሕልና 
ንክሕልዎን ንከቀፅሎን ናይ ምንቅስቃስ ስራሕ 'ዩ ዘለና። 
በዚ ኣጋጣሚ እዚ ኩሉ ትግራዋይ ኢትዮጵያዊ 'ውን ይኹን 
ኣብዚ በዓል ተረኺቡ ኣሰሩ ዘዕርፈሉ ኩነታት ንክህልው 
ኢና ንቀሳቐስ ዘለና።

ወጋሕታ:- ታሪኻዊ ጎቦታት ዓድዋ ብምልማዕ 
ንረብሓ ቱሪዝም ንምውዓል ዝተሓሰቡ ወይ 
ዝተተለሙ ልምዓታት ኣለውዶ?

ወ/ሮ ኢትዮጵያ:-  እወ ከምኡ ሓሲብና ኢና 
ንንቀሳቀስ ዘለና። ሓደሽቲ ፕሮጀክትታ 'ውን ንቀርፅ ኣለና 

- ወይዘሮ ኢትዮጵያ ሕሉፍ

ኢልካ ንምዝራብ ግና ቁሩብ ይኸብድ 'ዩ። ስለዚ ሐዚ 
'ውን ተወሰኽቲ ስራሕቲ መሰረተ ልምዓት፣ ስራሕቲ ፅገና 
ኣብተን ዝተጎድአ ቅርስታትና ዘድሊ ከምዝኾነ ፈሊጥና 
ኣብኡ ትኹረት ገይርና ኢና ንሰርሕ ዘለና። ይኹን 'ምበር 
እቲ ዘሎ ምንቅስቓስ ቱሪዝም እንተነኣሰ ነቲ ማሕበረሰብ 
ንቀፃሊ ብሩህ ተስፋ ንክረኣዮ ብዘሕድር መንገዲ ተኸፊቱ 
ምንቅስቓስ ጀሚሩ ኣሎ። እቲ ዝመፅእ ትግራይ ደሓን 
ኮይና 'ያ ኢሉ ሰላም ሪኡ ክምለስ እቲ ኣብዚ ዘሎ 'ውን 
ኣብ ምንቅስቓስ መስሕብ ቱሪዝም ተስፋ ገይሩ ክሰርሕ 
ይጀማምር ኣሎ 'ዩ ኢልካ ኢኻ ትወስዶ። እቲ ሰላም 
ባዕሉ 'ውን ብፍላይ ነቲ ቱሪዝም ዓብዪ ሃፍቲ ስለዝኾነ 
ምንቅስቃስ ይጀማምር ኣሎ ኢልካ ምውሳድ ይካል 'ዩ። 
ነዚ ኣብ ግምት ኣእቲና ኢና 'ውን ንሰርሕ ዘለና።

ወጋሕታ:- በዓል ዝኽሪ ዓወት ኲናት ዓድዋ ኣብ 
ምንቅስቃስ ቱሪዝም ትግራይ ዘለዎ ግደ እንታይ 
ይመስል? ብተውሳኺ ነዚ በዓል ምኽንያት ብምግባር 
ዑደተኛታት ንምስሓብ ዝግበር ምድላዋት ኣሎዶ? 
እንታይ ይግበር ኣሎ?

ወ/ሮ ኢትዮጵያ:-  እወ ከምዝፍለጥ ቅድሚ 
ሐዚ እቲ በዓል ኣብ ዓድዋ 'ዩ ዝኽበር ነይሩ።  እቲ ናይ 
ዓድዋ ዓወት ናይ ተጋሩ ዓወት 'ውን ከምዝኾነ ዘጠራጥር 
ኣይኮነን። ብዋናነት 'ውን እቲ ትግራዋይ 'ዩ ኣብዚ ዓወት 
ዝተጎናፀፈ ስለዚ ነዚ ምኽንያት ገይሩ ከተማ ምምሕዳርን 
ህዝብን ዓድዋ ስፍሕ ዝበለ ምድላዋት ይገብር ኣሎ 'ዩ።

ከም ቢሮ ባህልን ቱሪዝምን እንተወሲድና እቲ 
በዓል ከም በዓልና ወሲድና ኢና ንንቀሳቐስ ዘለና። ኣብ 
ቴሊቪዥን 'ውን ናይ ምልላይ ምልክታ ንሰርሐሉ ዘለና 
ኮይኑ፤ ኣብቲ ዓዲ 'ውን ታሪኻውን ባሕላውን ትሕዝቶ 
ዘለዎ ምድላዋት እናተገብረ 'ዩ። ከምዝፍለጥ ንነዊሕ ግዘ 
ከይተኸበረ ጠጠው ኢሉ 'ውን ስለዝፀንሐ ካብ ዝሓሉፉ 
እዋናት ብዝሐሸ መልክዑ ንምኽባር እናተሻባሸብና ኢና 
ንርከብ። ኣብዚኦም ብሰፋሕቲ ዝኾኑ ታሪኽን ጀግንነትን 
ዘርእዩሉን ዘመላኽቱሉን እቲ ኣብ ዓድዋ ዝነበረ ኹነታት 
ዝገልፅ ምድላዋት እናተገብረ 'ዩ። ንዕኡ ስዒቡ ድማ 
ኤግዝብሽናት ናይ ጥበብ ምርኢታት ተዳሊዩ 'ዩ። ከምኡ 
'ውን ስፖርታዊ ውድድራት፣ ጉዕዞ ናብ ታሪኻዊ ቦታት 
ምግባርን ኣለው 'ዮም። ብርክት ዝበሉ ተጎዓዝቲ እግሪ 

“ቀንዲ ኣንፈት ስራሕና ኣብ ትግራይ ኩለመዳያዊ 

ሕውየት ንክህልው 'ዩ”
ኢና። እቶም ፕሮጀክታት ከምቲ ዝበልካዮ ናብ ረብሓ ህዝቢ 
ንምቅያርን እቲ ማሕብረሰብ ነቲ ታሪኽ ብምዕቃብ ካብኡ 
'ውን ኢኮኖሚያዊ ተረባሒ ንምግባር መናእሰይ ተወዲቦም 
ንክሰርሑ 'ዩ። እዚ ዝስራሕ ብናይ መንግስቲ እቲ ክልል 
ወፃኢ ጥራሕ ዘይኮነስ ሓገዝ መንግስቲ ፌደራልን ከምኡ 
'ውን ናይ ኩሉ ትግራዋይ ዘድልዮን 'ዩ። ኣብዚ ትኹረት 
ገይርና  መደብ ሒዝና ክንሰርሕ ኢና ንሓስብ ዘለና። 
ኣብዚ ብኣንፃር ተረባሕነት ህዝቢ ዓድዋ ጥራሕ ዘይኮነስ 
ብኣንፃር ታሪኽ ኢትዮጵያን ኣፍሪካን ከምዝኾነ ተፈሊጡ 
ኩሉ ሰብ ሃፍቲ፣ መንግስታውን ዘይምንግስታውን ትካላት 
ገበርቲ ሰናይን ብምስታፍ ንክስራሕ ብምግባር ኣብ ረብሓ 
ክውዕል ንምግባር 'ዩ ምንቅስቃስ ዝግበር ዘሎ።

 እዚ ኣብ ዝሓለፉ ሰላሳ ዓመታት ኣይተጠቀምናሉን 
ኢና እዚ ዘይምጥቃምና 'ውን ከቢድ ሳዕቤን ፈጢሩ 'ዩ። 
ዝነበረና ንክንስእን ገይሩና 'ዩ። ብሓፈሻ ግና ዘገምተኛ 
ዝኾነ ኣካያይዳ ለውጢ ዘየምፅእ ምዃኑ ኣሚንና ዓበይቲ 
ምንቅስቃሳት ጀሚርና ኣለና። ከምቲ ዝበልኩኻ እዚ 
ብዓቅሚ ቢሮ ጥራሕ ዝስራሕ ኣይኮነን። ብዓቅሚ 
መንግስቲ ጥራሕ 'ውን ዝስራሕ ኣይኮነን እቲ ካሊእ ኣካል 
'ውን እቲ ትግራዋይ ይኹን ኢትዮጵያዊ ነሃተይ 'ዩ ኢሉ 
ሓሲቡ ክሳተፍ ከሎ 'ዩ ዝሐሸ ልምዓት ዝመፅእ እሞ፤  
እቲ ታሪኻዊ ቦታ ናብ ኢኮኖሚያዊ ረብሓን ልምዓትን 
ብምቅያር ብቀፅልነት ንክሕለው ኢና ንሰርሕ ዘለና። ኣብዚ 
ሎሚ ዓመት ሓደ ስዳሮ ክንኸይድ ኢና በቢዓመቱ ድማ 
ለውጥታት እናመፅኡ ክኸዱ 'ዮም ኢልና ኢና ንሓስብ።

ወጋሕታ:- ኣብ ዝተፈላለዩ እዋናት ብዝሕ ዝበሉ 
ኣብ ታሪኻዊ ጎቦታት ዓድዋ ዝተፈላለዩ ስራሕቲ 
ንምስራሕ እምነ ኹርንዓት ተቀሚጦም ነይሮም 
'ዮም። ካብዚኦም ስራሕቲ ሙዚየም፣ ኢኮ ቱሪዝም፣ 
ዩኒቨርስቲ ፓን ኣፍሪካን ካልኦትን ንምንታይ 'ዮም 
ክሳብ ሐዚ ኣብ ተግባር ዘይወዓሉ ተሪፎም?

ወ/ሮ ኢትዮጵያ:-  እዚ ነሃተይን ናይ ቢሮይን 'ውን 
ሕቶ 'ዩ። እዚኦም ኩሎም ተባሂሎም ነይሮም 'ዮም ሐዚ 
ግና ሽሞም 'ውን ኣይልዓሉን ዘለው። እዞም መደባት 
እዚኦም ክልል ትግራይ ጥራሕ ዝሓንፀፀቶም ኣይነበሩን። 
ብመንግስቲ ፌደራል 'ውን ዝወፅኡ መደባት 'ዮም 
ነይሮም። እቲ ናይ ፌደራል ምንቅስቃስ ኩላትና ከምቲ 
ንሪኦ ዘለና 'ዩ። ዝኾነ ኾይኑ ምስ ፌደራል ዘሎ ርክብ 
እናተጠናኸረ ምስኸደ ሓደ መዓልቲ ምናልባት መፍትሒ 
ክረክብ ይኸውን 'ዩ ኢልና ኢና ንሓስብ። እዚ ዝብል ዘለኹ 
ውልቃዊ ሪእቶይ 'ዩ ብዕላዊ ግና ንዘይምስርሖም ዝተገለፀ 
ምኽንያት የለን። ብዝኾነ ደረጃ ብደረጃ ክፍትሑ ክኾኑ 
'ዮም ተባሂሉ 'ዩ ዝሕሰብ።

ብፍላይ ከም ተጋሩ እዚ ትልሚ ነይሩና ፌደራል 
ክምዚ ክገብር ነይርዎ ዝብል ገዲፍና ብዝኸኣልናዮ ባዕልና 
ክንሰርሕ ክንጅምር ኣለና ዝብል ተበግሶ 'ዩ ዘለና። እዙይ 
ከምዘሎ ኮይኑ ብፍላይ ብኣና ወገን ብዋናነት ሐዚ እንሰርሖ 
ሓዱሽ ስራሕቲ ዘይኮነስ እቲ ዝነብረ ዝዓነወ ናብ ዝነበሮ 
ምምላስ 'ዩ። እቲ ቀንዲ ኣንፈት ስራሕና ኣብ ትግራይ 
ኩለመዳያዊ ሕውየት ንክህልው 'ዩ። ሕውየት ኣብ ዘፈር 
ቱሪዝም ጥራሕ ዘይኮነስ ኣብ ትምሕርቲ፣ ኣብ ጥዕናን ኣብ 
ካልኦትን ዘሎ ዕንወት ምሕዋይ 'ዩ። ምስ ሓወና ድማ ቀፂሉ 
ናብ ሓዱሽ ነገር ንኸይድ። ኣብ ትግራይ ዘለና ፀገም እዚ 
ጥራሕ 'ውን ኣይኮነን ቅድሚኡ ዝርኣዩ ብዙሓት ሽሞም 
ዘይፅውዑ ፀገማት ኣለውና 'ዮም። ሕብረተሰብና ኣብ 
ከርተትን ጥምየትን 'ዩ ዘሎ። ቀዳምነት ነዚ እናፈታሕኻ ነቲ 
ናይ ምድሓን ስራሕ ምስራሕ ዝብል ኣንፈት 'ዩ እሞ፤ ኣብኡ 
ተመስሪትና ኢና ክንሰርሕ ንሙኩር ዘለና።

ወጋሕታ:- ኻልእ ተመሳሳሊ ዛዕባ እንትንርኢ 
ብመንግስቲ ፌዴራል ኣብ ኸይዲ ህንፀት ካብ ዝርከብ 
ዘሎን ኣካል መኣዲ ንወለዶ ዝኾነ ፕሮጀክት ጎቦታት 
ገርዓልታ ኣብ ሓፈሻዊ ምንቅስቃስ ቱሪዝም ትግራይ 
እንታይ ግደ ክህልዎ ይኽእል? እቲ ፕሮጀክት ክሳብ 
ሐዚ ኣብ ምንታይ ብርኪ ይርከብ?

ኩሉ ግዱስ ትግራዋይ 
ኢትዮጵያዊ ኣብ 

ኩለመዳይ ህንፀት 
ቱሪዝም ብሓፈሻ ድማ ኣብ 
ህንፀት ትግራይ ብዝኽእሎ 

ዓቅሚ ተሳቲፉ ሓደ ሓደ እምኒ 
ተዝድርቢ ኢለ 'የ በዚ ኣጋጣሚ 

ፃዊዒተይ ከቅርብ 'የ ዝደሊ

እቲ ናይ ምትዕርራይ ስራሕ ብዋናነት ዝርገሐ 
ትራንስፎርመር  ዘካትት እንተኾነ'ኳ ኹሉ 
ትራንስፎርመር ንምቕያር ስለ ዘይክኣል ማእኸላይ 
ትራንስፎርመር ብምጥቃም እስካዕ ሰነ 30 ከም ዝዛዘም 
ገሊፆም። 

ኣብ 38 ሳይት ጉድኣት  ከም ዝበፅሐን ዝጠቐሱ 
እቶም ፈፃሚ ስራሕ፤ብዋናት ኣኽሱም ፣ሽረ፣ዓዲ 
ግራት ፣ዕዳጋ ሓሙስ ፣ውቕሮ ፣ፅጌረዳ፣ማይጨው፣ 
ዓዲ ሽሁ፤ከምኡ ‘ውን ካልኦት ፕሮጀክታት ከምዘለዉ 
ገሊፆም። 

ኣፍቲ ክልል ዘጋጠመ ምቁርራፅ ሓይሊ መብራህቲ 

ንሓዋሩ ንኽፍታሕ እቲ ሐዚ ዝግበር ዘሎ ዳግመ ህንፀት 
ፍታሕ ከም ዝኾነ ብምጥቃስ፤ተሰሪሑ እስካዕ ዝውዳእ 
ግና ምቑርራፅ ኤሌክትሪክ ከጋጥም ከም ዝኽእል 
ተዛሪቦም። 

እቲ ስራሕ ንምስላጥ ካብ መንጎ ዘፀገሙ ነገራት እቲ 
ሓደ ሕፅረት ኮንክሪት ፖሎታት እንትኸውን፤ቕድም 
ክብል ኣጋጢሙ ዝነበረ ሕፅረት በጀት ኣብዚ ሐዚ 
እዋን ከም ዝተዓረየ ጠቒሶም። ፀገም ትራንስፎርመርን 
ኮንትራክተርን ድማ ብዋና ቢሮ ኣቢሉ ንኽፍታሕ ፃዕሪ 
እናተገበረ ከምዝኾነ ሓቢሮም። 

ስራሕቲ  ምዕራይ  መስመራት ...

ዝተገበረ ሓገዝ ምሩፅ ዘርኢ 291 ሄክታር መሬት ምልማዕ 
ከምዝከኣል፤ እቲ ትካል ካብ ዘርኢ ሓገዝ ብዝዘለለ 
ብሓፈሻ ናይ ኣትኽልትን ፍራፍረን ኣመራርታ ስልጠናታት 
ከምዝህብ ተዛሪቦም። 
ኣብ ኢትዮጵያ ዳይሬክተር ትካል ልምዓት ኔዘርላንድ  
ጁሊ ግርሃም ብወገነን፤ ንሓረሰታይ ዝቐርብ ምሩፅ 
ዘርኢ ምህርቲ ግብርና ንምዕባይ ዓብይ ግደ  ከምዘለዎም 
ድሕሪ ምግላፅ ኣብ ቀፃሊ ድማ ናይቲ ሓረስታይ ህይወት 
ንምምሕያሽ ዝተፈላለዩ ስራሕቲ ክስርሒ 'ዮም ኢሎም።  

ትካሎም ኣብ ክልል ትግራይን ኣምሓራን ዝርከቡ 
ብጎንፅን ድርቅን ዝተጎድኡ ሓረስቶት መሊስኻ ንምጥያሽ 
ዝገብሮ ሓገዝ ኣጠናኺሩ ከምዝቕፅል ኣፍሊጦም።  
ኣጠቓቕማ ምሩፅ ዘርኢ ንሓረስታይ ንምርኣይ ስልጠና 

ከምዝህብን ዝሓሸ ውፅኢት ንምምፃእ ምስ  ቢሮ  ግብርና 
ክልላት ብሓባር ከምዝሰርሕ ገሊፆም።  

ዝተገበረ ሓገዝ ንኻልኣይ ግዜ ከምዝኾነ ድሕሪ 
ምግላፅ ፤ ኣብ መጀመርያ ዙር ምሩፅ ዘርኢ ዝረኸቡ 
ሓረስቶት ምህርታማነት ከምዝተማሓየሸን  ካብቲ 
ምህርቲ ድማ ዓብይ ዋጋ ከምዝረኸቡ ገሊፆም 'ዮም።  
ኣብ ቀፃሊ ካብ መንግስቲ፣ ካብ ውልቀ ዘፈር ካብ ሲቪል 
ማሕበራትን ማሕበረሰቡን ብምትሕብባር ብሕብረት 
ንምስራሕ ትካሎም ድልው ከምዝኾነ እተን ዳይሬክተር 
ተዛሪበን።  

እቲ ሓገዝ ምሩፅ ዘርኢ  800 ኪሎ ግራም ቀይሕ 
ሽጉርቲ፣666ሺሕ ኪሎ ግራም ቃርያ፣ሓደ ነጥቢ ሓሙሽተ 
ሚሊዮን ኪሎ ግራም ቲማቲም ከምዝኾነ ተገሊፁ ኣሎ። 

ብድርቂ ንዝተጎድኡ ዜጋታት ብኮምሽን ኣመራርሓ 
ሓደጋ ስግኣት ፌደራል  ሓደ ግዜ ልዕሊ ሰላሳ ሽሕ 
ኩንታል ሓደ ግዜ ድማ 126 ሺሕ ኩንታል ዝኸውን 
ሓገዝ ተዋሂቡ 'ዩ፤ ምስ ድርቂ ተዳሓሒዙ ዘሎ ግና 
ቅድም ኢሉ ናብ ሰብዓ ሽሕ ኩንታል ዝፅጋዕ ኸዚ 
ድማ ናብ ዒስራን ሓሙሽተን ሽሕ ኩንታል ዝኸውን 
ብፌደራል መንግስቲ ሓገዝ ተገይሩ 'ዩ ኢሎም፡

እቲ ክልል ብናይ ባዕሉ  ዓቕሚ  ዓብይ 
ጉድኣት ዘለዎምን ከባቢ ብር  ኽልተ ሚኢቲን 
ቴስዓን ሚልየን  ሓገዝ ገይሩ 'ዩ ዝበሉ ኮምሽነር ገ/
ህይወት፤ ኣብ ክልል ትግራይ ካብ ድርቂ ብተወሳኺ  
ኹናት ስዒቡ ድማ ዝተመሰቓቐለ ፀገም ኢኮኖሚ 
ከምዘሎ ገሊፆም። ድርቅ እንድሕር ሃልዩ ድማ 
ካልኦት ፀገማት ምድርራቦም ዘይተርፍ 'ዩ ኢሎም፤ 
ብፍላይ ድማ ድሕሪ እቲ ኹናት ዘሎ ናይ ኢኮኖሚ 
ምዝሕሓል ኣብ ትግራይ ዓብይ ፅዕንቶ ኣሕዲሩ 'ዩ 
ክብሉ ኣብሪሆም። 

ክሳብ ኸዚ ዝተሰርሐ ካብ ፌደራል መንግስቲ 
፤ ግዝያዊ ምምሕዳርን ዘይመንግስታዊ ትካላትን 
ዝሰርሕዎ ስራሕ እቲ ፀገም ዝምጥን ኣይኮነን 
ዝበሉ እቶም ኮምሽነር፤ ኸዚ ግና እቲ ፀገም ተፀኒዑ  
ብፍላይ ድማ ኣብ መስኖን ስራሕቲ ሕርሻን ትኹረት 
ብምግባር ግዝያዊ ምምሕዳር ብዓቕሙ ኣብ 
ውሽጢ ዘሎ ትኹረት ንክገብርን ዘይመንግስታዊ 
ትካላት ብሙሉእ ዓቕሞም ክቀሳቐሱን ብፍላይ  
ፌደራል መንግስቲ ድማ ዝጀመሮም ሓገዛት 
ተጠናኺሩ ክቕፅል ኣለዎ ዝብል ኣንፈት ሒዝና ኢና 
እናተንቃሰቕሳና ዘለና እዚ እንድሕር ዘይኾይኑ ኣብ 
ህዝብን እንስሳትን ዓብይ ጉድኣት ክብፅህ ይኽእል 
'ዩ ኢሎም።  

ኮሚሽን ኣመራርሓ ስራሕ ስግኣት ሓደጋ 
ኢትዮጵያ ብወገኑ ብተፈጥሮን  ሰብ ሰራሕን ሓደጋ 
ጉድኣት ንዝበፅሖም ክፍልታት ሕብረተሰብ ተበፃሒ 
ዝኸውን 4ይ ዙር ሰብኣዊ ድጋፍ ኣብ ዝሓለፈ ሰሙን  
ከምዝጀመረ  ገሊፁ።

ላዕለዋይ በዓል ሞያ ርክብ ህዝቢ እቲ ኮሚሽን 
ኣይተ ኣታለለ ኣቡሀይ ንትፕኢ ከምዝገለፅዎ፤ ን15 
ወረዳታት ክልል ትግራይ ዝኸውን ልዕሊ 27 ሽሕ 
ኩንታል ምግብን ሃናፂ ምግብን ካብ ናይ ድሬዳዋ 
መኽዚን ወፃኢ ተገይሩ ተጎዓዒዙ።

ንሳልሳይ ዙር ድጋፍ ዝለዓለ ወፃኢ ዝሸፈነ 
መንግስቲ ከምዝኾነን ፤ ኣብ 4ይ ዙር ኣወሃህባ 
ረድኤት ትካላት ረድኤት ስለዝተሓወሱ እቲ ረድኤት 
ልዕል ክብል 'ዩ ተባሂሉ ትፅቢት ስለዝግበር እኹል 
ብዝኾነ መገዲ ድጋፍ ንዝደልዩ ዜጋታት ተበፃሒ 
ክኸውን 'ዩ ክብሉ ገሊፆም። 

ኣብ ክልል ኣምሓራን ዓፋርን ሓገዛት ክቕፅሉ 'ዮም 

ዝበሉ ኣይተ ኣታለለ፤ በቲ ኮምሽን ሸሞንተ ጨንፈር 
ቤት ፅሕፈት ብዝተለመደ መልክዑ ካብ ዝተወደበ 
ማሕበራት ስራሕ ሕብረት ዕድጊት ብምፍፃም ኣብ 
መጠባባቒ መኽዝን ምእካብ ከምዝቐፀለ እኹል 
ረድኤት ከምዘሎ ኣመልኪቶም። 

ብቀዳማይን ካልኣይን ዙር ብሰብ ሰራሕን 
ተፈጥሮን ሓደጋታት ምኽንያት ናይ ቀዳምነት 
ቀዳምነት ሓገዝ ንዘድልዮም ተባሂሎም ንዝተጠቐሱ 
ምፍላይ ንዝተገበረሎም ሸውዓተ ነጥቢ ሰለስተ 
ሚልየን ዜጋታት ሓገዝ ከምዝሃበን ፤ ኣብ ሳልሳይ 
ዙር ድማ ንሽድሽተ ነጥቢ ሓሙሽተ ሚልየን 
ዜጋታት ሓገዝ ከምዝተገበረ ኣዘኪሮም። 

ኣብ ክልል ትግራይ ብድርቅን ተፈጥሮን  
ሓደጋታት ምኽንያት ሓገዝ ንዝደልዩ ብቀዳማይ 
፣ ብኻልኣይን ሳልሳይን ዙር ሓገዝ ንኽልተ ነጥቢ 
ኽልተ ሚልየን ዜጋታት ኣብ ሽድሽተ ኣዋርሕ 894 
ሽሕ 302 ኩንታል ምግቢ ሓገዝ ተዋሂቡ 'ዩ። 

ኣርባዕተ ነጥቢ ኣርባዕተ ቢልየን ዝፅጋዕ ብር 
ንክልል ትግራይ ሓገዝ ወፃኢ ተገይሩ 'ዩ። ኣብዚ 
ውሽጢ መንግስቲ ሓደ ነጥቢ ሰለስተ ቢልየን ብር 
እንተውፅእ  ሓገዝቲ ሰለስተ ነጥቢ ሓደ ቢልየን ብር 
ኣውፂኦም 'ዮም ። 

ብፍላይ ኣብ ክልል ኣምሓራ 23 ወረዳታት ኽልተ 
ሚልየን ዝፅግዑ ዜጋታት ሓገዝ ደለይቲ ከምዝነበሩ 
ኣመልኪቶም፤  ኣብ ክልል ትግራይ 31 ዝፅግዑ 
ወረዳታት ሰሜን ምዕራብ ፣ ማእኸላዊ ፣ ደቡብ 
ምስራቕን ደቡባዊ ትግራይ ኣብ ዝባሃሉ ከባብታት  
ኽልተ ሚልየን ዝፅግዑ ተሓገዝቲ ዘለዉ እንትኾኑ 
ኣብ ክልል ዓፋር ዞባ ሓደ ፣ ዞባ ኽልተ ፣ ዞባ ኣርባዕተ 
ን ዞባ ሓሙሽተን ብድርቂ ንዝተመዛበሉ 321 ሽሕ 
ክፍልታት ማሕበረሰብ ከምዘለዉ ተገሊፁ። 

ኣብ ክልል ኣምሓራ ብተፈጥሮን ሰብ ሰራሕን 
ሓደጋ ንዝበፅሖም ኽልተ ሚልየን ዝፅግዑ ዜጋታት 
ሓገዝ ተዋሂቡ 'ዩ። መንግስቲ ሓደ ነጥቢ ሸውዓተ 
ቢልየን ብር ፣ ብሓገዝቲ ኽልተ ነጥቢ ሓሙሽተ 
ቢልየን  ፣ ብሓፈሻ ኣርባዕተ ነጥቢ ኽልተ ቢልየን 
ብር ዝፅጋዕ ገንዘብ ወፃኢ ተገይሩ 'ዩ ኢሎም። 

ኣብ ክልል ዓፋር ድማ 302 ሽሕ ሓገዝ ደለይቲ 
85 ሽሕ 853 ኩንታል ምግቢ ነገራት ሓገዝ 
ከምዝተገበረ ተዛሪቦም። ኣብ ከባቢኦም ምግቢ 
ገዚኦም ንክጥቀሙ 25ነጥቢ ሓምሽተ ሚልየን ብር 
ተዋሳኺ ገንዘብ ከምዝሃበ ገሊፆም።

ቀረብ ሰብኣዊ ሓገዝ..

“ቀንዲ ኣንፈት ስራሕና...
ወ/ሮ ኢትዮጵያ:-  እቲ ናይ ገርዓልታ ፕሮጀክት 

ዓብይ ተረባሕነት ኣለዎ ኢልና ኢና ንሓስብ። እቲ 
ፕሮጀክት ቅድም ኢሉ ከቢድ ፃዕርን ዝተገብረሉን ኣብ 
መፅናዕቲ ዝተመስረተን ማሕብረሰብን ሙሁራትን ተጋሩ 
ዝተሳተፉሉ ናይ መፅናዕቲ ስራሕቲ ዝተገበሮ ውን 'ዩ። ካብ 
ፅንዓት ሓሊፉ እቲ ስራሕ ንምጅማር እምነኹናዕ እንትግበር 
ላዕለዎት መራሕቲ መንግስቲ ፌደራልን ክልል ትግራይን 
ዝትረኸቡሉ 'ዩ ነይሩ። እዚ ዓብዪ ተረባሕነት ክህልዎ 'ዩ 
ተባሂሉ ዝሕሰብ። ብፍላይ ነቲ ስራሕ ዘይብሉ መንእሰይ 
ዕድል ስራሕ ኣብ ምፍጣር እንትርአ፤ ናይቲ ከባቢ ባህላዊ 
ኣሰራርሓ ትሕዝቶ ዘለዎ መሰረት ዝገብረ ክስራሕ 'ዩ 
ተባሂሉ ስለዝሕሰብ፤ እዚ እንት ስራሕ ዝተፈላለዩ ኣብ 
ኮንስትራክሽን ዝሰርሕ መንእሰይ እቲ ከባቢ ዕድል ስራሕ 
ዝረኽበሉ ኩነታት ክፈጥር 'ዩ። እዚ ንልዕሊ ሓደ ሽሕ 
መንእሰይ ናይ ስራሕ ዕድል ክፈጥር 'ዩ ኢልና ኢና ንሓስብ። 
ስለዚ ኣብቲ ከባቢ ልዕሊ ሓደ ሽሕ ስራሕ ዕድል እንተሽፊኑ 
ኣብቲ ከባቢ ዘሎ ማሕበረሰብ 'ውን ማይን ካልኦትን 
ክረክብ 'ዩ። ናይ መስኖ ሽፋን 'ውን ክስርሕ 'ዩ። ኣብቲ 
ከባቢ ናይ ማይ ፀገም ስለዘሎ፤ ነቲ ዝስራሕ ዘሎ መበገሲ 
ገይሩ ዝስራሕ ኳዕቲ ማይ ድማ ነቲ ናይ ከባቢ ማሕበረሰብ 
ተረባሒ ክኸውን 'ዩ። ካብኡ ሓሊፉ ናይ ኢኮኖሚ ረብሓ 
ኣልዎ 'ዩ።

ስለዚ ከም ወረዳ ክጥቀም 'ዩ ከም ዓዲ ለውጢ 
ከምፅ 'ዩ። በፃሕቲ ዓዲ 'ውን ክመፅኡ 'ዮም ተጠቃምነት 
ቱሪዝም'ውን ከመፅእ 'ዩ። ስለዚ እቲ ናይ ገርዓልቲ መማረፂ 
ዘይብሉ ተረባሕነት ዘለዎ 'ዩ ኢልና ኢና ንወስዶ። እቲ 
ስራሕትን በጀትን ናይ መንግስቲ ፌደራል እንተኾነ 'ውን 
ከም ክልል ትግራይ 'ውን እቲ ስራሕ ብኣንፃር ልምዓትን 

ተረባሕነት እቲ ማሕብረሰብን ዘለዎ ኣበርክቶ እናረአና 
ዓብዪ ተስፋ ኢና ንገብር። እቲ ስራሕ ገና ሐዚ ዝጅምር ዘሎ 
እንተኾነ 'ውን ኣብ መፈፀምታ ክበፅሕ ከሎ ግና ዓበይቲ 
ተስፋታት ዘለዎ ገይርና ኢና ንወስድ። ንዑኡ 'ውን ከም 
ቢሮ ይኹን ከምቲ ናይቲ ከባቢ ምምሕዳርን ክነተሓባብሮ 
ክንሕግዞ እንኽእል ክንሕግዝ ኢና።እቲ ፕሮጀክት ናይ ቀረባ 
'ውን ስለዝኾነ ገና ይጀማምር ኣሎ ኢልካ ትወስዶ 'ምበር 
ዓቢ ስራሕ ተሰሪሑ 'ዩ ኣየብልን።

ወጋሕታ:- ነዚ ዝመስሉ ዓይነታት ፕሮጀክት ኣብ 
ምንቅስቃስ ቱሪዝም ዓቢ ግደ ዘለዎም  ብመንግስቲ 
ይኹን ብሰብ ሃፍቲ ንክስርሑ ኣብ ምንቅስቓስ ኣብ 
ምትብባዕ ዝስራሕ ስራሕ ኣሎ ዶ?

ወ/ሮ ኢትዮጵያ:-  እወ ቅድም ኢለ ክገልፆ ሞኪረ 'የ። 
ከም ቢሮ ባህልን ቱሪዝም ብዙሓት ፕሮጀክታት ሓንፅፅና 
ኣለና ነናብ ዝምለከቶም ኣብፂሕና ኢና። ከም ውልቀን 
ገበርቲ ሰናያት ዝበሉ ውን ዝድጉፉና ኣለው 'ዮም። ከምዚ 
ዝበሉ ስራሕቲ ካብ መንግስቲ ጥራሕ ኣይኮንናን ትፅቢት 
ንገብር። ከም ውልቀ ሰባት፣ ገበርቲ ሰናይን ዳያስፖራን 
ኣብ ግምት ኣእቲና ኢና ንሰርሕ ዘለና። ካብ ዝሓለፈ እዋን 
ናይ ፕሮጀክታት ቀረፃ ብዝሐሸ እናቀረፅና ንሰርሕ ኣለና 
ኢና። ኣብ ሓደ ሓደ ኣብተን ዝዓናዋ ቅርስታትና በዚ 
መልክዕ ኣቢልና ዝፀገንየን ኣለዋ 'የን። እዚ ድማ ናይ ኩሉ 
ተሳትፎ ዝሓትት ስለዝኾነ መንግስቲ 'ውን ኣብ ጎንና ኮይኑ 
እናሰራሕና ኢና ዘለና። ከምዝፍለጥ ትግራይ ብመስሕብ 
ቱሪዝም ብጣዕሚ ብዙሕ ሃፍቲ ዘለዋ 'ያ። ብዙሕ 
ዘይተጠቀምናሎምን በቲ ኲናት ዝሰኣናዮም'ውን ኣለው 
'ዮም። ይኹን 'ምበር ነቶም ዝጎደሉ እናመላእና ሓደሽቲ 
ስራሕቲ እናሰራሕና ንምኻድ ፃዕሪ እናግበርና እንኸደሉ 

ኩነታት 'ዩ ዘሎ።
ብሓፈሻ ንቶም ንድሕሪት ዝተመለሱ ናይ ቱሪዝም 

ቦታት ንምምላስን ንምሕዋይን ኢና ንሰርሕ ዘለና። ንኣብነት 
ከም ገርዓልታ ሎጅ ዝበላ ኣብ ዝተፈላለያ ከባቢታት 
ነይረናና 'የን፤ ኣብ ዓዲ ግራት ከባቢ ኣጎሮ ዝብሃል ሎጅ 
ከምዘሎ ዓንዩን ንብረቱ ዝተወረረሉ ኣሎ 'ዩ። ኣብዚ 
ኢንቨስት ገይሮም ዝነብሩ ውልቀ ሃፍቲ 'ዮም ነይሮም፤ በቲ 
ዝበፅሖም ዕንቅፋት ተስፋ ቆሪፆም 'ዮም ነይሮም። ሐዚ ግን 
ኣይዞኹም እናበልና እናተባባዕና ናብ ስራሕ እንምልሰሉ 
ኩነታት 'ዩ ዘሎ። ምስሕብ ቱሪዝም መስጊድ'ውን ንክፅገን 
ይግበር ኣሎ 'ዩ። ካልኦት ከም ኦም ዝበሉ ከም ገዳም 
ኣውነ ኣረጋዊ ደብረ ዳሞ፣ ከም የሓ ዝበሉን ከምኡ'ውን 
ኣኽሱም ሓወልት ባዕሉን ኣብ ኸቢድ ሓደጋ 'ዩ ዘሎ 
ኾይኑ ግና፤ ሐዚ ፌደራል ዝጀማሞሮም ነገራት ዘለው። 
ፌደራል ኣብ ገርዓልታ ጥራሕ ዘይኮነስ ኣብ ኣኹሱም 
ከባቢ ዝጀማመሮም ኣሎ 'ዩ። እቶም ንእስ ንእስ ዝበሉን 
ብጣዕሚ ከበድቲ ዘይኮኑ ነገራት ብኣናን ብውልቀ ሰባትን 
እናተሓባበርና ንፅግኖም ኣለና ኢና ከም ጉንዳጉንዶ ማርያም 
ዝብሉ ፀጊንና ናብ ዝነበሮ ዝመልስኖዮ'ውን ኣለው እዮም።

ወጋሕታ:-  ኣብዚ ቀረባ ቢሮ ባህልን ቱሪዝምን 
ገምጋም ኣፈፃፅማ ፍርቂ ዓመት ከምዘካየደ ይፍለጥ 
'ዩ እሞ እቲ ገምጋም እንታይ ይመስል ነይሩ? 
እንታይ ኣመላኺቱ?

ወ/ሮ ኢትዮጵያ:-  እቲ ኣነ መብርሂ ዝህበካ ዘለኹ 
መበገሲታተይ ከም ኣመራርሓ ቢሮ ባህልን ቱሪዝም ናይ 
ሽዱሽተ ወርሒ ገምጋም ዝረኣናዮ 'ዩ። ብሓፈሻ ኣመራርሓ 
ይኹን ብመላእ ሰራሕተኛ እቲ ቢሮ ዝገብርናዮ ገምጋም 
ከምዝረአናዮ በቲ ዝሰራሕናዮ ነዊሕ ርሕቀት ከይድና ኢና 

ኢልና ኣይገምገምና። ምኽንያቱ ብመንፅር በፂሑና ዘሎ 
ሓደጋ እቲ እንገብሮ ዘለና ምንቅስቃስ ብጣዕሚ ንእሽተይ 
ነገር 'ዩ ኢልና ኢና ንወስድ። ሐዚ 'ውን ዘይሰገርናዮም 
ከበድቲ ፈተናታት ይተርፉና 'ዮም። ከምቲ ዝበልናዮ ናይ 
ዓቅሚ ምስኣን ኣሎ፣ ናይ በዓል ሞያ ሕፅረት'ውን ኣሎ። 
ንሕና ንብረትና ቅርስታት ጥራሕ ኣይኮንናን ስኢንና 
ብዙሓት ሰብ ሞያታትና 'ውን መስዋእቲ ኸፊሎም 'ዮም። 
ብሓፈሻ በቲ ቢሮ ኣብቲ ናይ ቱሪዝም ስራሕቲ ዝተሰርሑ 
ፅቡቃት ጅማሮታት ተስፋታት ኣለው 'ዮም፤ይኹን 'ምበር 
ብሰንኪ ዝተፈላለዩ ማሕነቆታት መሊእና ኣይከድናን 
ሃይልና ገና ንድሕሪት 'ዩ ዝብል 'ዩ ነይሩ።

ወጋሕታ:- ብኣይ ወገን ሒዘዮም ዝነበርኩ 
ሕቶታት ወዲአ ኣለኹ ክግለፅ ዘለዎ ዘይተገለፀ 
እንተሃልዩ ናይ መወዳእታ ዕድል ክህበን?

ወ/ሮ ኢትዮጵያ:-  ኣብዝሓ ገሊፅዮ 'የ። እቲ ኣብ 
መስሕብ ቱሪዝም ትግራይ በፂሑ ዘሎ ሓደጋ ብጣዕሚ 
ኸቢድ 'ዩ። እዚ ኣብ ግምት ኣትዩ ኩሉ ግዱስ ትግራዋይ 
ኢትዮጵያዊ ኣብ ኩለመዳይ ህንፀት ቱሪዝም ብሓፈሻ ድማ 
ኣብ ህንፀት ትግራይ ብዝኽእሎ ዓቅሚ ተሳቲፉ ሓደ ሓደ 
እምኒ ተዝድርቢ ኢለ 'የ በዚ ኣጋጣሚ ፃዊዒተይ ከቅርብ 
'የ ዝደሊ። እቲ ዓዲ ናይ ኩላትና ዓዲ ስለዝኾነ ኹላትና 
እንግድሰሉ ንደቅናን ደቂ ደቅናን 'ውን ናብ ዝሐሽ ብርኪ 
እነብፅሕሉ ዕድል ንምፍጣር ናይ ኩሉ ዜጋ ግደ ዝጠልበሉ 
'ዩ እሞ ኢደይ ኢድካ ንበል። ተሓባቢርና 'ውን ዓድና ናብ 
ዝነብረቶ ንምለስ ዝብል ርኢቶን ፃዊዕትን 'ዩ ዘለኒ።

ወጋሕታ:- ንዝሃባኒ ሓበሬታን መብርህን 
የቐንየለይ። 

ወ/ሮ ኢትዮጵያ:-  ኣነ'ውን የቐንየለይ።

ንኣርባዕተ ሽሕ ሓረስቶት ...

ዝኽሪ በዓል ዓወት ዓድዋ ብዝተፈላለዩ ምድላዋት 
ከምዝኽበር ዝገለፃ ወ/ሮ ኢትዮጵያ፤ ካብዚኦም 
ድማ ምርኢታት ጥበብ፣ ስፖርታዊ ውድድራትን  
ኤግዝብሽናትን ከምኡ 'ውን እግሪ ጉዕዞ ናብ ታሪኻዊ 
ቦታት ምግባርን ኣቢልካ ብድምቀት ክብዓል 'ዩ ክብላ 
ተዛሪበን። 

ወ/ሮ ኢትዮጵያ ከም ዝገልፅኦ፤ እዚ ናይ ዓድዋ 
ዓወት ናይ ተጋሩ ዓወት 'ውን  ስለዝኾነ  ምምሕዳርን 
ህዝብን ዓድዋ ከምኡ 'ውን ቢሮ ባህልን ቱሪዝም እቲ 
በዓል ብድምቀት ንምኽባር ሰፊሕ ምድላዋት ከምዝገበሩ 
ሓቢረን።

እዚ በዓል ናይ ተጋሩ ናይ ኢትዮጵያውያን ከምኡ 
'ውን ናይ ኣፍሪካውያን በዓል 'ዩ ተባሂሉ ዝፍለጥ ስለዝኾነ 
እቲ በዓል ብድምቀት ክኽበር 'ዩ ክብላ ወ/ሮ ኢትዮጵያ 
ገሊፀን። 

ከተማታትና በቲ ዝነበረ ኲናት ዝተዳኸማን 

መበል 128 ዝኽሪ በዓል...
ዝተፋዘዛን ምስ ምዃነን ናይ ኢንቨስትመንት ምንቅስቃስ 
ዝሒሉ 'ዩ ዝበላ ወ/ሮ ኢትዮጵያ፤  ሐዚ ግና ምኽባር 
ዝኽሪ ዓወት በዓል ዓድዋ ምኽንያት ብምግባር ካብ 
ዝተፈላለዩ ከባቢታት ውሽጢ ዓድን ወፃእን ቤተሰቡ 
ዝጥይቅን በዓል ዘኽብርን ክመፅእ 'ዩ ኢለን።

ወ/ሮ ኢትዮጵያ ከም ዝሓብርኦ፤ ቅድም ክብል 
ከም ኣሽንዳን ካልኦት ባህላውን ሃይማኖታውን በዓላት 
ኣብ ዝተኻየዱሉ ብርክት ዝበለ ሰብ ካብ ውሽጢ ዓድን 
ወፃእን መፂኡ ነቲ ማሕብረሰብ፣ ንተን ሆቴላት፣ ንካልኦት 
ዕዳጋታትን ኢኮኖሚን ኩነታት ከሐይልን ከነቃቅሕን ናይ 
ባዕሉ ግደ ነይርዎ 'ዩ።

ኣካል ድምቀት እቲ በዓል ዝኾነ ጉዕዞ እግሪ ካብ 
መቐለ ብምብጋስ መነወ፣ ወርሰገ (መቃብር ጣልያን) 
ዓብይ ዓዲ ካልኦት ታሪኻዊ መስሕባት እናሃወፁ ክሳብ 
ጎቦታት ዓድዋ ብእግሪ ብምጉዓዝ ታሪክ ጀጋኑ ኣያታት 
ከምዝዝከር 'ውን ተፈሊጡ ኣሎ።

ዜና ወጋሕታ

መሰረት ገብረዮሃንስ

ኣዲስ ኣበባ፡- ኣብ ከተማ መቐለ ቀረብ ፅሩይ 
ዝስተ ማይ  ኣብ መዓልቲ ናብ 20 ሽሕ ኩቢክ ሜትሮ  
ንምዕባይ ምስፍሕፋሕ ፕሮጀክት ህንፀት እናተኻየደ 
ከምዝኾነ ቤት ፅሕፈት ግልጋሎት ማይ  ከተማ መቐለ 
ኣፍሊጡ። 

እቲ ፕሮጀክት ብ10 ሚልየን ዶላር ወፃኢ እናተኻየደ 
እንትኾን፤ ወፃኢኡ ዝሽፍን ድማ መንግስቲ ፌደራል 
ምስ ባንኪ ልምዓት ኣፍሪካ ብዝገበሮ ስምምዕነት ልቃሕ 
ከምዝኾነ ተገሊፁ። 

ኣብቲ ቤት ፅሕፈት ሓላፊ ቀረብ ዝስተ ማይ 
ኣይተ ገብረሊባኖስ ተስፋይ ከምዝገለፆ ፤ኻልኣይ ዙር 
ኣቕርቦት ማይ ህንፀት ምምሕያሽ ፕሮጀክት ገረብ ሰገን 
ተባሂሉ ኣብ ዝፅዋዕ ግድብ ዘሎ ማይ ኣፅሪኻ ንምቕራብ 
ዘኽእል ‘ዩ። 

ናይታ ከተማ ዝስተ ፅሩይ ማይ ምምሕያሽ 
ፕሮጀክት ኣብ ዝሓለፈ ጥሪ ዝተጀመረ እንትኾን ክሳብ 
ሰነ መጨረሻ ንምዝዛም ከምዝተተለመ ተገሊፁ ‘ዩ። 

ኣብ ከተማ መቐለ ቀረብ ፅሩይ ዝስተ ማይ ንምምሕያሽ ስራሕ ምስፍሕፋሕ እናተሰርሐ ‘ዩ

ኣብርሃ ሓጎስ

ኣዲስ ኣበባ:- ጎንፂ ኣብ ዘለዎም ከባቢታት ስራሕቲ 
ንምስራሕ ዝተማልአ ምድላው ከምዘለዎ ኮምሽን ሃገራዊ 
ምኽክር ኢትዮጵያ ኣፍሊጡ።

ኮምሽነር ሃገራዊ ምኽክር ኢትዮጵያ ዮናስ ኣዳዪ (ዶ/ር) 
ንትካል ፕረስ ኢትዮጵያ ከምዝገለፅዎ፤እቲ ኮምሽን ስርሑ 
ብግቡእ ከይፍፅም ኣብ ሓደ ሓደ ቦታት ፀግም ፀጥታ ፈተና 
ኮይኑ ‘ዩ። ይኹን ‘ምበር ጎንፂ ኣብ ዘለዎም ከባቢታት ምስ 
መንግስት፣ ተወዳደርቲ ፓርትታት፣ ሲቪክ ማሕበራት 
ብምትሕብባር፤ ብፍላይ መከላኸሊ ሰራዊትን ፖሊስን ሽፋን 
ብምሃቦም ስራሕቲ ኣብ ምስራሕ ‘ዮም ዘለው። 

ኣብ እዋን ቅድመ ምድላው ኣብ ክልል ኣምሓራ ዘለው 
ከባቢታት ብምቅራብ ብዛዕባ ትልሚ እቲ ኮምሽን ምስ ህዝቢ 
ዘተ ምግባር ተኻኢሉ ነይሩ ዝበሉ እቶም ኮምሽነር፤ ምልላይ 
ተሳተፍቲ  ንምግባር ኣብ ዝተሓሰቦ ግዜ ጎንፂ ተፈጢሩ 
ከምዝነብረን፤ እቲ ኮምሽን ግና ተስፋ ከይቆረፀ ምስቲ ክልል 
ኣመራርሕታት፣ ሲቪክ ማሕበራት፣ ተወዳዳርቲ ፓርትታትን 
ሙራትን እናተዘራረበ ምዃኑ ገሊፆም።

ኣብ ካልኦት ከባቢታት ዝተጀመሩ ስራሕቲ ጎንፂ ኣብ 
ዘለዎም ከባቢታት ጎናጎኒ ንምክያድ በቲ ኮምሽን ወገን 
ዝተማልአ ድልውነት ምህላው ኣፍሊጦም።

“ንዓና ዕንቅፋት ኮይኖምና ዝፀንሑ ጎንፅታት ‘ዮም። 
እዞም ጎንፅታት ብዝርርብን ብምኽክርን ንክፈትሑን ናብ 
ብሄራዊ ሓድነት ንክንምለስ ተስፋ ይግበር። ኣብ ቀፃሊ ቀስ 
ብቀስ ብዝርርብ እናተፈትሑ ፀገማት እንትቃለሉ ሃገራዊ 
ምኽክር ‘ውን ሽቱኡ ክወቅዕ ‘ዩ” ኢሎም።

ኣብ ክልል ትግራይ’ውን ምሁራት ሓዊሱ ምስ 
ዝተፈላለዩ ኣካላት ዘተ ምግባሩ ብምሕባር፤ ምስ ኩሉ 
ምኽክር ንምክያድ ኣወንታዊ ድልየትን ኣመላኻኽታ ከምዘሎ 
ተዛሪቦም። ፀገማት ንምፍታሕ እናተዘራረብኻ ነገራት 
እንትስተኻኸሉ እቲ ኮምሽን ናብ ምኽክር ከምዝኣትው 
ተስፋ ከምዝተወሃበ ገሊፆም።

እቶም ኮምሽነር ወሲኾም ከምዝገለፅዎ፤ ክሳብ ሐዚ 
ኣብ ቅድመ ምድላውን ኣብ ምድላውን ምዕራፍ ብዙሓት 
ተግባራት ተኸናዊኖም ‘ዮም። ኣብቲ ምድላው ምዕራፍ 
ብዋናነት ዓውዲ ኢትዮጵያ ብግቡእ ምፍላጥ ፣ካብዚ 
ንደሓር ድማ ክፋላት ኢትዮጵያ ብኣካል ብምርካብ ምስ 

መሰረት ገ/ዮሃንስ

ኣዲስ ኣበባ፡- ከይዲ ፖሊሲ ስግግር ፍትሒ 
ንኹሉ ዝሓቁፍ ንክኸውን መንግስቲ ቆራፅ 
ከምዝኾነ ሚኒስትር ፍትሒ ጌዲዮን ጢሞቴዎስ 
(ዶ/ር) ገሊፆም።

እቶም ሚኒስትር ኣብ ውድብ ሕቡራት 
መንግስታት (ው.ሕ.መ) ቤት ምኽሪ ሰብኣዊ 
መሰላት ኣብ ጄኔቫ ኣብ ዝጀመሮ መበል 55 ስሩዕ 
ጉባኤ መደረ ኣስሚዖም።

ሚኒስትር ጌዲዮን  ጢሞቴዎስ (ዶ/ር) ብቪዲዮ 
ኣብ ዝቐረበ መደረኦም፤ መንግስቲ ኢትዮጵያ ኣብታ 
ሃገር ተሓታትነት ንምርግጋፅ ምድላው ፖሊሲ 
ስግግር ፍትሒ እናገበረ ከምዝኾነ ብምግላፅ ነቲ 
ቤት ምኽሪ መብርሂ ኣቕሪቦም።

ከይዲ ፖሊሲ ስግግር ፍትሒ ንኹ 
ዝሓቁፍ፣ተጎዳእቲ ዘማእኸለን ግልፅነት ዘለዎን 
ንኽኸውን መንግስቲ ቆራፅ ከምዝኾነ ኣብሪሆም።

ክሳብ ሕዚ ዝተገበረ ቅድመ ምድላው 
ብዝምልከት ኣብ ዝገበሩዎ ገለፃ፤ ሓፈሻዊ ሪፖርትን 
ረቂቕ ፖሊሲን ብዘይሻራዊ ጉጅለ ሰብ ሞያ ናብ 
ሚኒስቴር ፍትሒ ምቕራቡ ተዛሪቦም።

እቲ ረቂቕ ብመዳርግቲ ኣካላት ምስተረጋገፀ 
ናብ ቤት ምኽሪ ሚኒስትራት ክቐርብ ‘ዩ ዝብል 
ትፅቢት ከምዘሎ ኣብሪሆም።

ኮሚሽነር ላዕለዋይ ቤት ፅሕፈት ሰብኣዊ 
መሰላት ውድብ ሕቡራት መንግስታትን ኮሚሽን 
ሰብኣዊ መሰላት ኢትዮጵያን ዞባዊ ቤት ፅሕፈት 
ምብራቕ ኣፍሪካን ኣብቲ ከይዲ ንዝገበሩዎ ሓገዝ 
ኣመስጊኖም።

ኣብ ቀፃሊ ‘ውን ኣፈላላያት ብሰላማዊ መገዲ 
ንምፍታሕ መንግስቲ ዘለዎ ቆራፅነት ምርግጋፆም 
ሓበሬታ ቤት ፅሕፈት ቀዋሚ ልኡኽ ኢትዮጵያ ኣብ 
ጄኔቫ ፀሪሑ ኤፍ ቢ ሲ ፀብፂቡ። 

20 ሚሊዮን መናእሰይ ተረባሕቲ ዝገብር ፕሮጀክት ዕላዊ ኮይኑ

ካብ ገረብ ሰገን ግድብ ማይ ክሳብ ከተማ  መቐለ 
400 ኪሎ ሜትሮ ዝሽፍን ዋና መስመር ማይ ዝርግሐን 

ምቕባር ቱቦ ስራሕ ከምዝስራሕ ኣይተ ገብረሊባኖስ 
ገሊፆም ‘ዮም። 

እቲ ፕሮጀክት ተዛዚሙ ግልጋሎት ምሃብ 
እንትጅምር ኸዚ ዝቐርብ 34ሽሕ  ኪቡክ ሜትሮ ማይ 
መጠን ናብ 54 ሽሕ  ኪቡክ ሜትሮ ክብ ከምዘብል 
ተዛሪቦም። 

ኣብዚ ሰዓት እዚ ን15 መዓልቲ ተራ እናሓለዉ 
ግልጋሎት ዝስተ ማይ ዝረኽቡ ነበርቲ ከተማ መቐለ 
በቢመዓልቱ ማይ ንክረኽቡ ዕድል ከምዝፈጥር 
ኣብሪሆም። 

እቲ ህንፀት  ምምሕያሽ ፕሮጀክት ንምፍጣን 
ቀፃልነት ዘለዎ ግልጋሎት ንክህብ ንምግባር ‘ውን 
ሓይሊ ኤሌክትሪክ ፣መንገዲ ፣ ቴሌኮምን ግልጋሎት 
ማይን ፈሳስን ትካላት ብሕብረት ምስራሕ ትፅቢት 
ከምዝግበረሎም ኣመልኪቶም ‘ዮም ክብል ግዜኢ 
ፀብፂቡ። 

ኣመራርሓታት ናይ ምፍላጥ፣ ስርዓት ኣሰራርሓ ምፍላጥን 
ምስቲ ኮምሽን ዘራኽብዎም ኣካላት ናይ ምፍጣር፤ 
ብተመሳሳሊ 48 ምስ ዝበፅሑ ዩኒቨርስቲታት ውዕሊ 
ምፍርራም ተኻኢሉ ‘ዩ። ዩኒቨርስቲታት ንእሽተይ ኢትዮጵያ 
ተባሂሎም ስለዝሕሰቡ ብምትሕብባር እናተሰርሐ ‘ዩ 
ኢሎም።

“ኣብዚ እዋን ብብርኪ ሃገር ክሳብ 80 ሽሕ ዝኾኑ ክፋል 
ሕብረተሰብ ኣዘራሪብና ኢና። ካብዚ ድማ ዝበረታትዑ 
እታወታት ቅድመ ኣጀንዳታት ተረኺቦም ‘ዮም። ካብ 
ክልላት ትግራይን ኣምሓራን ወፃኢ ክልቲአን ምምሕዳራት 
ከተማታት ሓዊሱ ኣብ ክልላት ክሳብ ሐዚ ዘሎ ስራሕቲ 
ብዝግባእ ኣጠናቂቅና ኢና” ክብሉ ተዛሪቦም።

ከም ገልፃ እቶም ኮምሽነር፤ ምልላይ ተሳተፍቲ 
ብዝምልከት ኣብ ክልል ሲዳማ፣ ምምሕዳር ከተማ ኣዲስ 
ኣበባ፣ ድሬዳዋ፣ ኣብ ማእኸላዊ ኢትዮጵያ፣ ደቡብ ምዕራብ 
ኢትዮጵያ፣ ጋምቤላ፣ ቤኒሻንጉል ጉሙዝ፣ ኣብ ዓፋር፣ 
ሃረርን ሶማሌን ክልላት ተዛዚሙ ‘ዩ።

ክሳብ ሐዚ ኣብ ዘሎ ስራሕ ልዕሊ 90 ሚእታዊ ኣብ 
ክልላት ተዛዚሙ ‘ዩ። ኣብ ኦሮሚያ ዘሎ እንተኾነ ‘ውን 
ብስፍሓት እናተሰርሐ ‘ዩ ዝርከብ። ኣብ ቀረባ ‘ውን ክዛዘም 
‘ዩ። ናይቲ ህዝቢ ምልዕዓላት ዝኾነ ይኹን መስዋእትነት 
ንምኽፋል ድልው ምዃኑ ዓብዪ ተስፋ ዝህብ ‘ዩ ኢሎም።

ሰላማዊ ዝኾነ ሃገር ንምህናፅ፤ ብዘላቒነት ዕብየትን 
ልምዓትን ንምምፃእ፤ ጎንፂን ውግእን ደው ንምባል ሕድ 
ሕድ ሰብ ድልው ምዃኑ ዝገልፁ እቶም ኮምሽነር፤ ፀገማት 
እንትፍጠር ንፀገማት መፍትሒ ዝኸውን ምውጋእ ዘይኮንስ 
ምምኽኻር ‘ዩ ኢሉ እቲ ህዝቢ ከምዝኣምን ኣብሪሆም።

ኮምሽን ሃገራዊ ምኽክር ጎንፂ ኣብ ዘለዎም ከባቢታት ስራሕቲ ንምስራሕ ተዳሊዉ

ኣብርሃ ሓጎስ

ኣዲስ ኣበባ:- ሚኒስተር ጉዳይ ደቂ ኣንስትዮን 
ማሕበራውን ብሬክሰር ትሬዲንግን 20 ሚሊዮን  መናእሰይ 
ተረባሕቲ ዝገብር ፕሮጀክት  ዕላዊ ገይሮም።

እቲ ሚኒስቴር ‹‹ፕሮጀክት ንለውጢ ወለዶ›› ምስ 
ብሬክሰር ትሬዲንግ ብሓባር ንምስራሕ ቅድሚ ትማሊ 
ተፈራሪሞም።

ሚኒስትር ጉዳይ ደቂ ኣንስትዮን ማሕበራውን ኤርጎጌ 
ተስፋየ (ዶ/ር) ኣብቲ እዋን ከምዝገለፅኦ፤ ‹‹ፕሮጀክት 
ንለውጢ ወለዶ›› ኣብ ሾመንተ ዓመታት 8 ሚሊዮን መናእሰይ 
ኣሰልጢኑ ንምብቃዕ ዝዓለመን ኣብ ኸይዲ ተግባራቱ 
ን10ሽሕ ናይ ኣሰልጠንቲ ሰልጠና ዝወሃበሉ ክኸውን 'ዩ።

ኩሉ ዓይነት ተረባሕነት መናእሰይ ንምርግጋፅ ኣብ 
ህንፀት ስነ ልቦና ኣጠንኪርካ ምስራሕ ቁልፊ ተግባር ክኸውን 
ይግባእ ዝበላ እተን ሚኒስትር፤ ነዛ ሃገር  ልምዓትን ለውጥን 
ምንቅስቃስ መናእሰይ ብፅቡቅ ሰብእና ዝተሃነፁን ሓላፊነት 
ዝስምዖም ምግባር ከምዝድሊ ኣረዲአን።

መንግስቲ ኩሉ ሓቆፍ ተሳትፎን ተረባሕነትን ንምርግጋፅ 
እናሰርሐ ከምዝኾነ ዝገልፃ እተን ሚኒስትር፤ መናእሰይ ኣብታ 
ሃገር ለውጢ ንምምፃእ ኣተሓሳስብኦም ተስተኻኺሉ ብፅቡቅ 
ሰብእና ተሃኒፆም ንሃገርን ንወለዶን ንክተርፉ እናተሰርሓ 'ዩ 
ኢለን።

መናእሰይ ካብ ወልፊ ተላቂቆም መፍረይትን ብቁዓት 
ዜጋታት ምዃን ንክኽእሉ ልቦናኦም ብግቡእ መንገዲ ምህናፅ 
ከምዝግባእ ብምግላፅ፤ ናይ ኣተሓሳስባ ለውጥን ምህናፅ 
ልቦናን እንተዘይተሰሪሑ ናይ ፅቡቅ ሰብእና ተፃራሪ ንዝኾኑ 
ነገራት ተቃላዕቲ ከምዝኾኑ ኣመልኺተን።

ኣተሓሳስብኡ ዝተዛብዐ ልቦናኡ ብፅቡቅ ኩነታት 

ዘይተቃነየ መንእሰይ ንቀፅሊ ወለዶ ዝሐሸት ሃገር ከርክብ 
ከምዘይኽእል ብምግላፅ፤ ከም ሃገር ንምቅፃል ኣተሓሳሳቢ 
ዝኾኑ ኩነታት ዝፈጥር ከምዝኾነ ኣብሪሀን።

እታ ናብ ዝሐሸ ምዕራፍን ብልፅግናን ንምስጋር ዝግበር 
ፃዕሪ ኣተሓሳስባ መናእሰይ ብምልማዕ ናይ ለውጢ ወለዶ 
ንምፍጣር እናተሰርሐ 'ዩ ዝበላ እተን ሚኒስትር፤ ልምዓት 
ሰብእና፣ ናይ ኣተሓሳስባ ለውጢን ህንፀት ልቦናን ዘስተኻኽሉ 
ስልጠናታት ተግባራዊ ምግባር ይግባእ ኢለን።

ኣቦ ወንበር ቦርድ ብሬክሰር ዝኾኑ ኣይተ ነፃነት ዘነበ 
ብወገኖም፤ እቲ ፕሮጀክት ራእይ ዘልዎም፣ ቅኑዓት፣ 

ሓገዝቲን ብቅዓት ዘለዎምን መናእሰይ ወለዶ ንሃገር ምፍራይ 
ዕላማ ዝገብረ 'ዩ ኢሎም።

በቲ ፕሮጀክት ን20 ሚሊዮን መናእሰይ ስልጠና ዝህብ 
ምዃኑ ብምሕባር፤ ክልተ ሚሊዮን  ዝተቀየሩ መናእሰይ 
ብምፍራይ ሓደ ሚሊዮን ስራሕ ዕድላት ንምፍጣር ትልሚ 
ከምዝሓዙ ገሊፆም።

እቲ ስልጠና ኣብ መጀመርያ ዓመት ኣብ 13 ከተማታት 
ን10 ሽሕ መናእሰይ ከምዝውሃብ ብምግላፅ፤ እቲ ፕሮጀክት 
ንባዕሎም ዋጋ ንክህቡ ብስነምግባር ዝተሃነፁን ሰሪሖም 
ክቅየሩ ዝኽእሉ መናእሰይ ንምፍራይ ከምዘኽእል ኣብሪሆም።

ከይዲ ፖሊሲ ስግግር 
ፍትሒ ንኹሉ ዝሓቁፍ 

ክኸውን መንግስቲ ቁርፀኛ 
ምዃኑ ተገሊፁ 

ኮምሽነር ዮናስ ኣዳዪ (ዶ/ር)
ሚኒስትር ጌዲዮን ጢሞቴዎስ (ዶ/ር) 



መሰረት ገብረዮሃንስ

ብዓለም ለኸ ዝካየድ ናይ ዓለም ሃገር ኣቋራፂ 
ቻምፒዮና ስዒቡ ብኣህጉርን ብብርኪ ሃገር ለኸ 
ዝተፈላለዩ ውድድራት ክካየዱ ‘ዮም ።  ኣብ ዝመፅእ 
ወርሒ መወዳእታ ኣብ ሰርቢያ ቤልግሬድ ኣብ 
ዝካየድ ቻምፒዮና ኣቐዲሙ ንኣርባዕተ ዓመታት 
ተቖሪፁ ዝነበረ ናይ ኣፍሪካ ሃገር ኣቋራጭ ቻምፒዮና 
ብኣዳውነት ቱኒዝያ ኣብ ዝሓለፈ ሰንበት ተኻይዱ ‘ዩ። 

ንመበል ሻድሻይ ግዜ ዝተኻየደ እዚ ቻምፒዮና 
ተሳተፍቲ ሃገራት ኣብ ቀፃሊ ወርሒ ብዓለም ለኸ 
ብርኪ ንዝካየድ ቻምፒዮና ዘለዎም ድልውነት 
ብምግባር ኣብቲ ውድድር ተፎኻኸርቲ ዝኾኑ ሃገራት 
ሓንቲ ኢትዮጵያ እንትትኾን ሓፈሻዊ ውፅኢት ካልኣይ 
ብርኪ ብምሓዝ ዛዚማ ‘ያ።  ኢትዮጵያ ንኬንያ ስዒባ 
በቲ ውድድር ካልአይቲ ኾይና ብምዝዛም ዓሰርተ 
ሜዳልታት ምስብሳብ ክኢላ ‘ያ።  

ኣብ ኣፍሪካ ኣትሌቲክስ ኮንፌዴሬሽን ኣዳላውነት 
ካብ ዝግበሩ ውድድራት እቲ ሓደ ዝኾነ ናይ ኣፍሪካ 
ሃገር ኣቋራፂ ቻምፒዮና ኢትዮጵያ ሓዊሱ 12 ሃገራት 
ተሳቲፎምሉ ‘ዮም ።  ኢትዮጵያ በዚ ውድደር 

መሰረት ገብረዮሃንስ

ኢትዮጵያ ብዙሕ ባህሊ፣ ታሪኽ፣ ተፈጥሮን  ቅርሲ  
ካብ ዘለዎን ሃገራት ሓንቲ ኾይና ትርከብ ።  ኾይኑ ግና 
እዚኦም ብዝድለ መጠን ናይ ምፍላጥን  ምልማዕን ካብዚ 
ሃፍቲ ተረባሕነት ምርግጋፅ ኸዚ ‘ውን ከምዘይዓበየ ዝእመን 
‘ዩ።  ሃገርና ንዓለም ብኪነጥበብ ፣ብባህሊ ፣ብተፈጥሮ ፣ 
ብኪነ ህንፃን ስነ ፅሑፍን ፍልጠት እናርከተት ከምዝኾነት 
ዝእመን ‘ዩ።  ካብዚ ከም ፅቡቕ መርኣያ ዝኾኑ ነባራት 
ዓሻራ ስልጣኔ ‘ዮም።  ኢትዮጵያ ዘይድህሰሱን ዝድህሰሱን 
ብቕርስነት ተመዝጊቦም ዝርከቡ ባህላዊ ታሪካውን 
ተፈጥራውን ሃፍትታት ፣ ውፅኢት ስነ ፅሑፍ ፣ መግለፅታት 
ዲሞክራሲ ዝተፈላለዩ እሴታት ንዓለም ኣበርኪታ ‘ያ። 

ነዚ ዓብይ መርኣያ ድማ ኣብ ማሕበረሰብ ኦሮሞ 
ዓብይ ስፋራ ዝዋሃቦ ስርዓት  ገዳ ሓደ ‘ዩ። እቲ ስርዓት 
ኣብቲ ማሕበረሰብ ንነዊሕ እዋን ዝፀንሐ ዲሞክራሲያዊ 
ናይ ስልጣን ርክክብ ባህሊ’ዩ።  ስርዓት ገዳ ብማሕበረሰብ 
ኦሮሞ ናይ ነፃነት ፣ምክብባር ፣ ዓበይቲ ዓዲ(ሽማግለታት) 
ናይ ምድማፅ ከምኡ ‘ውን ሕግን ሕግታትን ከይተጥሓሱ 
ናይ ምኽባር መግለፂ ተገይሩ ዝውሰድ እሴት ከምዝኾነ 
ዘመላኽተና ‘ዩ።  ብባህሊ ኦሮሞ መሰረት ታሪኻት 
እንትላዓሉ ኹልግዜ ስርዓት ገዳን ሓቢሩ ዝለዓል ‘ዩ።  
ስርዓት ገዳ ሰላማዊ ናይ ስልጣን ስግግር ካብ ዝግበረሎም 
ኣብ ዓለም ካብ ትኹረት ዝስሕቡ ባህላዊ ስርዓት 
ምምሕዳር እቲ ሓደ ከምዝኾነ ዝግለፅ ‘ዩ። በዚ ስርዓት 
መሰረት ናይ ሓደ ኣባ ገዳ ስልጣን ዘመን ብሸሞንተ ዓመት 
ዝተገደበ እንትኾን ፣ንቐፃሊ ስልጣን ኣባ ገዳ ዝዋሃቦ ድማ 
ብምምርራቕ ‘ዩ ዝኾን።  

እዚ ስዒቡ ድማ ብመሰረት ስርዓት ገዳ በቢ ሸሞንተ 
ዓመቱ ዝካየድ መበል 75 ርኽክብ ስልጣን ኣባገዳታት ጉጂ 
ኣብ ቀረባ ከተማ ኣዶላ ኣብ ሚኤ ቢኮ ኣርዳ ጂላ ዝተብሃለ 
ቦታ ተኻይዱ ‘ዩ። ብመሰረት እቲ ርኽክብ ‘ውን ኣባገዳ 
ሃርሙፋ ንኣባገዳ ሮበሌ ስልጣን ዘረከቡ እንትኸውን፤ 
ቅድም ክብል ኣባገዳ ጉጂ ዝነበሩ ኣባገዳ ጂሎ ማንዶ ነቶም 
ሓዱሽ ዝተሾሙን ንዝቕፅሉ ሸሞንተ ዓመታት ነቲ ስርዓት 
ብዋናነት ዘመሓድሩን ኣባገዳ ጃርሶ ኡጎ ስልጣን ኣረኪቦም 
‘ዮም ።

መኣዲ ጥበብ

ስፖርት

ብቤት ሕትመት ብርሃንን ሰላምን ተሓቲሙ

ኣብ  ሃገር ኣቋራፂ ቻምፒዮና 
ኣፍሪካ ኢትዮጵያ 

መበል ካልኣይ ኾይና ዛዚማ

ብመሰረት ሕጊ ኣመሓዳድራ ኣባገዳታት ጉጂ ሓደ 
ኣባገዳ ካብ ዝተሾመሉ መዓልቲ ጀሚሩ ኣብ ኩሉ ጉጂን 
ጎረባብቲ ከባቢታት ‘ውን ሓዊሱ ሰላምን ምርግጋዕን 
ንክህልው፣ ዕርቂ ንኽወርድ፣ ሃፍቲ ተፈጥሮ፣ እንሰሳት፣ 
ደንን ዝኣመሰሉ ንክሕለዉ፣ መርዓን ካልኦት መሰረታዊ 
መስተጋብራት ማሕበረሰብን ካብ ባህላዊ ስርዓት 
ኣፈንጊጦም ብባህሊ ባዕዳውያን ንኸይውሰዱ ግንዛበ 
ብምፍጣርን ንሕብረተሰብ ብምእማን ስራሕቲ ይሰርሑ።  
ብጎጂ ኣባ ገዳታታ ስርዓት መሰረት ፣ ስልጣን ዘረክብ 
ብመዓር ፣ብጠስሚን ፀባን ብሓባር ብምብላዕ ‘ዩ እቲ 
ስግግር ዝግበር።  በዚ መሰረት ድማ ንዝሓለፉ ሸሞንተ 

ዓመታት ኣባገዳ ጉጂ ብምዃን ዘገልገሉ ኣባ ገዳ ጂሎ ማንዶ 
ነቶም ሓዱሽ ኣባ ገዳ ርኽክብ ስልጣን “ባሊ” ተኻይዱ 
‘ዩ።  ብመሰረት ባህላዊ ስርዓት ዝተኻየደ እቲ መርሃ ግብሪ 
ርኽክብ ስልጣን መበል 75 ‘ዩ። ኸይዲ ርኽክብ ስልጣን ኣባ 
ገዳን ተተካኢ ኣባገዳ ምምራፅን ኣዝዮም ምስጢራዊ ካብ 
ዝበሃሉ እቲ ሓደ እንትኸውን፤ እቲ ተተካኢ ኣባገዳ ዝፍለጥ 
ኣብቲ ናይ መወዳእታ መዛዘሚ መርሃ ግብሪ ጥራሕ ‘ዩ።

ሰብ ምቕታልን ፀጥታ ምዝራግን ብፍፁም ተቐባልነት 
ዘይብሉ ‘ዩ። ጓል ኣንስተይቲ ኮነት ወዲ ተባዕታይ ካብ 
ባህሊ፣ ስርዓትን ንቡርን ዘፈንገጡ ዘረባታት፣ ፀርፍታት፣ 
መርገም፣ ንባህሊ ዝፃረሩ ኣካዳድናታት ተቐባልነት 

ንምስታፍ ኣብ ዝሓለፈ ወርሒ ዝተኻየደ ናይ ጃንሜዳ 
ኢንተርናሽናል ሃገር ኣቋራፂ ኣትሌታት ከምዝመረፀት 
ዝዝከር እንትኾን፤ ናይቲ ኣትሌት ጉጅለ ለገጣፎ ለገዳዲ 
ኣብ ዝርከብ ስለሺ ስህን ሆቴል ንክዓርፉ ብምግባር 
ኣብ ሱሉልታ ኸባቢ ምድላው እናገበረ ድሕሪ ምፅናሕ 
ናብ ቱኒስ ኣቅኒዑ ‘ዩ ።  

ብቡዙሕ ተፈጥራውን ሰብ ሰራሕን መሰናኽል 
ኣትሌታት ዝፍተንሉ ሃገር ኣቋራፂ ውድድር ብዓለም 
ለኸ ብርኪ ፅዕንቶ ፈጠርቲ ዝኾኑ ናይ ምብራቕ ኣፍሪካ 
ሃገራት ኢትዮጵያን ኬንያን ትፅቢት ከምዝተገበረሉ 
ተዓወቲ ኾይኖም ‘ዮም።  ኬንያ 4ወርቂ፣ 3ብሩርን 
2 ነሓስን ብሓፈሻ 9 ሜዳልያታት ብምስብሳብ ኣብ 
ሰንጠረዥ ብርኪ ቀዳማይቲ ብምዃን ዛዚማ ‘ያ።  

ትሕቲ 20 ዓመት ብደቂ ኣንስትዮ ብ6 
ኪሎሜትሮን ብደቂ ተባዕትዮን 8 ኪሎሜትር ፤ 
ብመናእሰይ 10 ኪሎሜትሮ ብደቂ ተባዕትዮን ደቂ 
ኣንስትዮን   ሕውስዋስ ሪሌ ፤ ካልኣይ ብርኪ ዝሓዘት 
ኢትዮጵያ ድማ ብውልቀን ጉጅለን 2  ወርቂ ፣ 5 
ብሩርን 3 ነሓስን ብድምሩ 10 ሜዳልያታት ረኺባ ‘ያ ።  

ኢትዮጵያውያን ኣትሌታት ናይቲ ውድድር 

መጀመርያ ብመናእሰይ ደቂ ኣንስትዮ 6ኪሎ ሜትሮ 
ብዓወት ዝዛዛማ እንትኾና ፤ ካብ ሓደ ክሳብ ሓሙሽተ 
ዘሎ ብርኪ  ብምሓዝ ብውልቀን ብጉጅለን ሜዳልያታት 
ፀራሪገን ወሲደን ‘የን ።  ብመናእሰይ ደቂ ተባዕትዮ 
ድማ ብ8 ኪሎ ሜትሮ ኣትሌት ሓጎስ ‘ዮብ  ንሜዳልያ 
ዝገበሮ ፉክክር ከይተሳኸዓሉ ራብዓይ ብርኪ ሒዚ 
ዛዚሙ ‘ዩ ።  ብደቂ ኣንስትዮ 10 ኪሎሜትሮ ውድድር 
ድማ ደጊቱ ኣዝመራ ሜዳልያ ነሓስ እንትትወስድ 
ኣንቺንኣሉ ደሴ ሓምሻይ ብርኪ ሒዛ ‘ያ።  

ናይ መወዳእታ ውድድር ናይ ደቂ ተባዕትዮን 
ደቂ ኣንስትዮን ሕውስዋስ ሪሌ እንትኾን ኣትሌት 
ታደሰ ለሚ ፣ብርጉዴ ኣዱኛ ፣ኣድሃነ ካሕሳይን ዳዲ 

ዱቤ ካልኣይ ብርኪ ብምሓዝ ናይ መወዳእታ ብሩር 
ሜዳልያ ንኢትዮጵያ ከመዝግብ ክኢሉ ‘ዩ። 

 ከም ኣቆፃፅራ ኣውሮፓ ንመጀመርያ እዋን ኣብ 
ኬንያ ዝተጀመረ ናይ ኣፍሪካ ሃገር ኣቋራፂ ቻምፒዮና 
ካብ ዓለም ለኸ ቻምፒዮናን መርሃ ግብሪ ምጥዕዓም 
ብዘይምኽኣሉ ንዓመታት ከይተኻየደ ምፅንሑ 
መረዳታታት ይሕብሩ።  ከም ኣቆፃፅራ ኣውሮፓ 
2011 ኣብ ደቡብ ኣፍሪካ ኣዳላውነት ንኻልኣይ እዋን 
ተጀሚሩ በቢኽልተ ዓመቱ ንሓምሽተ ግዜ ተተኻየደ 
‘ውን ፣ብዝተፈላለየ ፀገማት ምኽንያት ኣብ 2020ን 
2022 ምክያድ ብዘይምኻኣሉ ተቋሪፁ ሎሚ ክካየድ 
ኽኢሉ ‘ዩ።  

የብሎምን። ንመሬት ሓዊሱ ንተፈጥሮ ምጭቋን፣ እንስሳት 
ዘገዳም ምቕታል ኮነ ዝኾነ ይኹን ነብሲ ምጥፋእ ብመሰረት 
ድንጋገ ኣባገዳታት ዝተኸልከለ ‘ዩ። እዞም ድንጋገታት 
ንዝቕፅሉ ሸሞንተ ዓመታት ተግባራዊ ዝግበሩ ‘ዮም። 
ኣባ ገዳታት ስለዝኽበሩ ዓቕሚ ብዝፈቐደ ናይቲ ኸባቢ 
ማሕበረሰብ ንኣባ ገዳታት ዝደለይዎ ውህብቶ ይህቡ ‘ዮም።  
ካብ ዝብላዕ ምግቢ ጀሚሮም ክሳብ  ብዕራይ ብውህብቶ 
መልክዕ ዝቐርብ ‹‹ጉማታ›› ይባሃል።  ኣብ መወዳእታ ናይቲ 
ስልጣን ርክክብ እዋን ስልጣኖም ምሃብ ምውሳኖም እቲ 
ድንጋገ ብተደጋጋሚን ብሰፊሑ ንሕብረተሰብ ንክፍለጥ 
ኣዋጅ ይካየድ። 

ርኽክብ ‹‹ባሊ›› ኣብ ጎጂ ኦሮሞ 

